
Асосий мақсадимиз – Ўзбекистонни нафақат замонавий технологиялар истеъмолчиси, балки уларни яратадиган, Асосий мақсадимиз – Ўзбекистонни нафақат замонавий технологиялар истеъмолчиси, балки уларни яратадиган, 
экспорт қиладиган ва глобал миқёсда рақобатлаша оладиган давлатга айлантиришдир. экспорт қиладиган ва глобал миқёсда рақобатлаша оладиган давлатга айлантиришдир. 

Шавкат МИРЗИЁЕВШавкат МИРЗИЁЕВ

ТАФСИЛОТ ЎЗЛИК

Аввал ҳам эътироф этганмиз. “Олмалиқ 
кон-металлургия комбинати”да китоб,  газета 
ва журналлар мутолаасига, лўнда қилиб 
айтганда, маънавиятга ниҳоятда катта 
эътибор қаратилади. Комбинатда ўтган 
ҳафта марказий, ҳудудий ва маҳаллий босма 
оммавий ахборот воситалари вакиллари 
учун “Очиқ эшиклар куни” ташкил этилгани 
ҳам шундан далолат. Комбинат раҳбарияти 
ташаббуси билан ташкил этилган тадбирда 
оммавий ахборот воситалари вакиллари ва 
ишчи ходимлар ўртасида ижодий учрашувлар 
ўтказилди.

Комбинатда ушбу маънавий-маърифий тад-
бирни ўтказишга катта эътибор билан ҳозирлик 
кўрилгани биз, журналистларни қувонтирди. Уч-
рашувга келган журналистлар, ёзувчи ва шоирлар 
комбинат Маданият саройида кутиб олинди. Меҳ-
монлар учун ажратилган кичик автобусда  ишчи-
ходимлар ҳузурига йўл олдик. 

Албатта, бу учрашувлар босма оммавий ахбо-

рот воситаларига обуна мавсуми пайтида ташкил 
этилаётгани газета ва журнал нашрларини ишчи-
ходимлар ўртасида тарғиб қилиш учун ҳам катта 
имконият. Маълумотларга кўра, Олмалиқ шаҳрида 
бир юз эллик мингга яқин аҳоли истиқомат қилади, 
шундан ўттиз олти мингдан ортиғи комбинатда 
ишлайди. Маънавиятга юксак эътиборли жамоада 
ўтган йили ўттиз беш турдаги газета-журналларга 
обуна бўлинган. Демак, шаҳар аҳолисининг катта 
қисми маънавият улашиш воситаси бўлган нашр-
ларни ўқиш имкониятига эга.

...Комбинатга қарашли Марказий таъмирлаш 
механика заводидамиз. Завод мажлислар залида 
бошланган учрашувни комбинат телевидениеси-
нинг тажрибали журналисти Ойсара Дадаева олиб 
борди. У ишчи ходимлар ҳузуридаги учрашувга 
келган ижодкорларни таништиришдан бошлар 
экан, айниқса, босма нашрлар қалбни уйғотишда, 
фикрлашни ўргатишда муҳим аҳамиятга эга экан-
лигини алоҳида таъкидлади.

МАЪНАВИЯТГА МАЪНАВИЯТГА 
ОЧИЛГАН ЭШИКЛАРОЧИЛГАН ЭШИКЛАР

“Олмалиқ кон-металлургия комбинати” акциядорлик жамиятида 
бўлиб ўтган “очиқ эшиклар куни”дан лавҳалар

Куни кеча Шароф Рашидов номидаги 
Самарқанд давлат университетида ҳам 
Ўзбекистон Журналистлар уюшмаси 
бош ташкилотчилигида “Миллий 
журналистикамиз тараққиётида Маҳмудхўжа 
Беҳбудий феномени” мавзусида республика 
илмий-амалий конференцияси ўтказилди.

Тадбирда Тошкент шаҳри, Қашқадарё, Жиззах, 
Навоий ва Самарқанд вилоятларида фаолият олиб 
бораётган ОАВ вакиллари, Ўзбекистон Журналист-
лар уюшмаси марказий аппарати масъуллари ва 
тегишли ҳудудий бўлимлар раислари, мутахассис-
лари, олимлар, тарихчилар, университет профес-
сор-ўқитувчилари ҳамда талаба-ёшлар иштирок 
этди.

УЮШМА ФАОЛИЯТИДАН

ЖУРНАЛИСТИКАМИЗ ТАРАҚҚИЁТИДА 
БЕҲБУДИЙ ФЕНОМЕНИ

Тадбирдан аввал давлатимиз раҳбари 
мамлакатимиз ёшлари томонидан 
яратилган сунъий интеллект лойиҳалари 
ва стартаплар тақдимоти билан танишди. 

Иқтидорли ёшлар билан мулоқотда 
давлатимиз раҳбари ахборот 
технологиялари соҳасининг стратегик 
аҳамияти, унинг мамлакат барқарор 
ривожи ва рақобатбардошлигида ҳал 
қилувчи ўрин тутаётганини алоҳида 
таъкидлади. Тақдим этилган турли 
соҳаларга оид инновацион ишланмалар 
Ўзбекистонда шаклланаётган замонавий 
рақамли экотизим ҳамда амалга 
оширилаётган ислоҳотларнинг реал 
самараси эканлиги қайд этилди. 

Шу билан бирга, Президент стартап ва тех-
нологик ташаббусларни қўллаб-қувватлаш-
нинг янги механизмларини жорий этиш, иш-
ланмаларни миллий миқёсда амалиётга тат-
биқ қилиш ҳамда уларни халқаро бозорга олиб 
чиқиш муҳимлигини таъкидлади. Бу бўйича 
аниқ вазифаларни белгилаб берди. 

Давлатимиз раҳбари форумнинг очилишида 
нутқ сўзлар экан, унинг барча иштирокчила-
рини самимий қутлади.

XXI асрда ахборот технологиялари ва ра-
қамлаштириш ҳар бир мамлакат тараққиё-
тининг асосий мезони сифатида намоён бўл-
моқда.

Сунъий интеллект эндиликда фақат ай-

рим соҳалар учун эмас, балки иқтисодиётнинг 
барча тармоқлари, давлат бошқаруви ва кун-
далик яшаш тарзимизга чуқур кириб келаётган 
фундаментал омилга, ҳаётий заруратга айлан-
моқда. 

– Биринчи ва Иккинчи Ренессанс даврида 
улкан ном қозонган буюк олимлар Муҳаммад 

ал-Хоразмий, Абу Райҳон Беруний, Мирзо 
Улуғбек алгоритм, математика, мантиқ фан-
лари равнақига муносиб ҳисса қўшиб, ҳозирги 
сунъий интеллект ривожи учун асос солишда 
қатнашган, десак, асло муболаға бўлмайди, – 
деди Президентимиз.

Ана шу бебаҳо мероснинг давомчилари си-

фатида энг илғор, замонавий технологияларга 
очиқ бўлишимиз, уни тараққиётимизнинг кучли 
таянчига айлантиришимиз зарурлиги алоҳида 
таъкидланди.

Сунъий интеллект трансформациясини 
амалга ошириш учун илк қадам сифатида 
 дунёдаги етакчи давлатларнинг энг илғор таж-
рибаси асосида Миллий стратегия қабул қили-
ниб, ҳаётга фаол татбиқ этила бошланди. 

Бунинг натижасида мамлакат ялпи ички 
маҳсулотида рақамли иқтисодиёт улуши икки 
карра ошди. Сунъий интеллект ва рақамли 
технологиялар йўналишида қарийб 2 мил-
лиард доллар тўғридан-тўғри инвестициялар 
жалб этилди. 

Мамлакатимизда AT хизматларининг экс-
порти ҳажми ўтган йилларга нисбатан 4,5 
карра ўсиб, 1 миллиард долларга яқинлаш-
гани ҳам ушбу соҳадаги ислоҳотларнинг нати-
жадорлигини яққол тасдиқлайди.

Шунингдек, куни кеча илк бор инглиз ҳу-
қуқига асосланган махсус режимда фаолият 
юритадиган Рақамли технологиялар халқаро 
маркази ташкил этилди.

АT соҳасида таълим бераётган олий таъ-
лим муассасалари қарийб 3 бараварга ошиб, 
145 тага, талабалар сони эса 80 минг нафарга 
етди.

Бирлашган Араб Амирликлари билан ҳам-
корликда 2019 йилда бошланган ташаббус – 
“Бир миллион дастурчи” лойиҳаси доирасида 
икки миллиондан ортиқ ёшларимиз билим ва 

кўникмаларини оширди. “Эл-юрт умиди” жам-
ғармаси орқали бу борада 100 га яқин ёшлари-
миз дунёнинг энг нуфузли университетларида 
таҳсил олмоқда. 

– Биз ишонамиз: улар эртага юртимизга қай-
тиб, сунъий интеллектнинг энг сўнгги ютуқла-
рини таълимга, иқтисодиётга, давлат бошқару-
вига жорий қилишда етакчи кучга айланади, – 
деди давлатимиз раҳбари.

Бундан ташқари, сунъий интеллектни таъ-
лим тизимига жорий этиш, ўқитувчиларни 
қайта тайёрлаш, мактаб ва университетларда 
соҳа бўйича саводхонликни ошириш дастур-
лари амалга оширилмоқда. 

Сунъий интеллект технологиялари тармоқ-
лар самарадорлиги, айниқса, аҳолига кўрса-
тилаётган тиббий хизматлар сифатини оши-
ришга янги куч ва мазмун бағишламоқда.

Хусусан, рақамли диагностика тизимлари 
жорий этилиши натижасида 50 мингдан ортиқ 
беморга сунъий интеллект ёрдамида аниқ таш-
хис қўйилди. Бу шифокорларнинг иш юклама-
сини сезиларли даражада камайтириб, тиббий 
хизмат кўрсатиш вақтини 5-7 баробар қисқар-
тирди.

Яна бир мисол. Қорақалпоғистонда ўтказил-
ган умуммиллий “Саломатлик марафони” дои-
расида 45-65 ёш орасидаги аёллар ўртасида 
4 мингга яқин маммография текшируви амалга 
оширилди.

“БЕШ МИЛЛИОН СУНЪИЙ ИНТЕЛЛЕКТ ЕТАКЧИЛАРИ” 
ЛОЙИҲАСИГА СТАРТ БЕРИЛДИ

Президент Шавкат МИРЗИЁЕВ Халқаро конгресс марказида сунъий интеллект бўйича                     
халқаро форумнинг тантанали очилиш маросимида иштирок этди

Тантанали тадбирда дастлаб “Маҳмудхўжа 
Беҳбудий: ҳақ олинур, берилмас” номли 
ҳужжатли фильм намойиш этилди. 

 Ўзбекистон Ёзувчилар уюшмаси раиси, 
Ўзбекистон халқ шоири Сирожиддин Саййид 
янги Ўзбекистон тараққиётга юз тутган бугунги 
масъулиятли жараёнларда Маҳмудхўжа 
Беҳбудий меросини ўрганиш масаласига катта 
эътибор қаратилаётганини таъкидлади. 

ХАЛҚИМИЗНИ ҲУР ВА ОЗОД КЎРИШ 
ИСТАГИДА ЯШАГАН БУЮК СИЙМО
Алишер Навоий номидаги Ўзбекистон Давлат академик катта театрида Маҳмудхўжа Беҳбудий 

таваллудининг 150 йиллигига бағишланган адабий-бадиий кеча бўлиб ўтди

Биров жиноят иши бўйича, биров фуқаролик иши 
бўйича, яна кимдир уй-жой низоси билан, хуллас, 
ҳамма сени “Қудратли одам” деб ҳисобларкан. Гўё 
сен фельетон ёздинг-у, тамом-вассалом, гўё ҳамма 
иш ҳал бўлади...

Бу Шўро даврида эди.
Аслида эса ҳозир бундай эмас. Зеро, журналист 

ҳар бир соҳанинг чуқур билимдони бўлиши шарт, 
сенга мурожаат қилган инсоннинг муаммосини ях-
шигина билишинг керак.

Жумладан, судга адвокат бемалол уяли телефон 
билан кира олади: у тарафларга бемалол ва хоҳла-
ганча саволлар бериши мумкин.

Журналист бечоранинг эса суд мажлисига кирга-
нида телефонини олиб қўйишади ва унга судда сўз 
ҳам беришмайди, фақат хоҳласа, судда гувоҳ сифа-
тида қатнашиши мумкин.

Суд ҳукми қонуний кучга киргандан сўнг бир ма-
қола ёзишингиз мумкин, холос. Натижаси бўладими, 
буни ҳеч ким билмайди.

...Мана, кимдир уй дарвозамизни тақиллатди.
Кун анчагина совуқ. Ташқарида новчагина, озғин-

дан келган, кўринишидан қирқ ёшлар чамасидаги 
бир йигит велосипедда келибди:

— Келинг, хизмат, ука?
— Озод ака, битта масалада келгандим...
Кўча совуқ бўлгани учун, бунинг устига, мен ҳам 

юпунгина кийингандим, уйга таклиф қилдим.
Бу йигитнинг исми Содиқ, фамилияси Жалилов 

экан.
У менга жиноят ишлари бўйича Оҳангарон туман 

судининг 2025 йил 15 октябрдаги ҳукмини қўлимга 
тутқазди.

Бу ҳукм деганлари ҳам нақ ўттиз варақ экан.
Судья Нозимжон Абдурашидовнинг ҳам сабрига 

балли-ей, эринмай ёзибди, буни бир китоб қилиб чи-
қарса, яқин юз бетлик китоб бўлади-я!

Яқин икки соатда ҳукмни ўқиб чиқдим.
Унда “...У бундан ташқари ўзининг жиноий ҳара-

катларини давом эттириб, алдаш ва ишончни суиис-
теъмол қилиш йўли билан ўзганинг мулкини такро-
ран қўлга киритиш мақсадида 2024 йил 28 ноябрь 
куни Оҳангарон шаҳри ҳудудида таниши Джалилов 
Содиқ Собировични алдаб, кредит тарихини текши-
риб кўриш баҳонасида С.С.Джалиловнинг қўл те-
лефонини олиб, С.С.Джалилов номига микромолия 
ташкилоти иловаси орқали шу куни 12.096.000 (ўн 
икки миллион тўқсон олти минг) сўм миқдорида кре-
дит маблағлари олишга эришиб, ушбу пулни ўзининг 
ихтиёридаги карталарига ўтказиб фирибгарлик йўли 
билан эгаллаб, ўз эҳтиёжлари учун сарфлаб, кредит 
маблағларини қайтаришдан бўйин товлаб келган”, 
дейилган.

Маълум бўлишича, фирибгарлар шоҳи Баҳром 
Абдушукуров (исм-фамилиялар ўзгартирилиб бе-
рилмоқда) бундан олдин ҳам Содиқ Жалиловни йи-
гирма миллионга туширган экан.

Одам ҳам шунақа содда бўладими?
Фирибгар Баҳром Абдушукуров эса олий маълу-

мотли ва муқаддам банк бошқарувчиси лавозимида 
ҳам ишлаган.

Демак, ойлиги ҳам ҳамма ҳавас қиладиган ва 
обрўси ҳам ўзига яраша бўлган.

Бу йигитни одамларни шу қадар чув туширишга 
нима мажбур қилибди экан деган ўйда беихтиёр яна 
ҳукмни варақлайман.

Судланувчи Абдушукуров бундан ташқари фуқа-
ролар Отабек Нурчаевни ўн олти миллион сўмга, 
Маҳфуза Султоновани йигирма тўққиз миллион 
сўмга, Дилшод Нишоновни ўн етти ярим миллион 
сўмга, Зилола Шарофовани йигирма икки миллион 
сўмга, Фарҳод Алимовни йигирма бир миллион 
сўмга, Ойбек Усмондиёровни ўттиз миллион сўмга, 
Акром Қурбоновни йигирма миллион сўмга, Асрор 
Бекляровни олти ярим миллион сўмга, Озода Ашир-
матовани етти миллион саккиз юз минг сўмга алдаб, 
худди Жалиловга ўхшатиб чув туширган.

Бу рўйхатни яна давом эттириш мумкин...

Бундоқ қараса, ҳамма алданганлар Абдушукуров-
нинг таниш одамлари, дўстлари, биродарлари...

Ёки алдагани бола яхши дегандай, алдагани дўст 
яхшимикан?..

Суд ўз ҳукмида алданган фуқаролар фойдасига 
судланувчи Баҳром Абдушукуровдан пул ундиришни 
белгилаган.

Содиқ Жалилов менга юзланади:
— Озод ака, энди нима бўлади?..
— Нима ҳам бўларди, апелляция, кассация ёки 

тафтиш шикояти беришингиз мумкин. Фойдаси бў-
ладими, йўқми, билмадим.

— Бизлар пулни қачон оламиз?
— Мана, Баҳром Абдушукуровни етти йилга озод-

ликдан маҳрум қилишибди, икки-уч йилда чиқиб 
қолса керак...

— Кейин нима бўлади, чиққанда пулимизни ола-
мизми?

— Албатта, қачондир, агар Абдушукуровнинг 
мулки бўлса, мулкка қаратади, бу ишлар билан МИБ 
шуғулланади. Ундан кейин Абдушукуровни ишга 
жойлаштиришлари аниқ. Масалан, Абдушукуров 
бир ярим миллион ойлик оладиган бўлса, унинг қоқ 
ярми сиз ундирувчиларга тенг тақсимланади. Айтай-
лик, ҳар бир ундирувчига икки юз-уч юз минг сўмдан 
тўғри келиши мумкин. Узоқ кутишга тўғри келади.

Жалиловнинг нафаси ичига тушиб кетди:
— Сиз газетада чиқарсангиз фойдаси бўладими 

бизга?
— Менимча, сизларга ҳеч қандай фойдаси бўл-

маса керак. Буни олдиндан айтиб қўяй. Фақат одам-
лар ўқишса, сабоқ бўлиши мумкин...

Жалилов уйимдан маъюс ва ҳорғин чиқиб кетди.
Унга қандай тасалли беришни билмадим...
Тўғриси, ачиндим...
Беихтиёр, “Алданиб қолган ёмондур!” деган қў-

шиқни хиргойи қила бошладим.
Маслаҳатим эса ушбудир: Огоҳ, бўлинг, азизлар!

Озод ХУШНАЗАРЗОДА.

“АЛДАНИБ ҚОЛҒОН ЁМОНДУР!”“АЛДАНИБ ҚОЛҒОН ЁМОНДУР!”

САБОҚ

Журналист бўлсанг, худди сен бамисоли барча нарсага қодирдай, 
кўпчиликнинг сенга мурожаат қилиши табиий...

Кимдир уяли телефон рақамингизни билиб олади, телефонни кўтарсангиз, 
у дарров шикоятини бошлайди. “Уйда бўласизми, мен уйингизга ўтмоқчиман, 
қийналиб қолдим”, дейди. Уяли телефонни албатта кўтаришингиз керак...

Бир пайтлар нотаниш телефон рақамларини олмасдим. Бир оилавий 
масалада панд еганимдан сўнг, албатта, ҳар қандай телефон қўнғироғига 
жавоб беришга ҳаракат қиламан.

Ўзбекистон давлат жаҳон тиллари университетининг халқаро журналистика 
факультетида Ўзбекистон Журналистлар уюшмаси қошидаги Ёш журналистлар 
кенгаши ташаббуси билан озарбайжонлик журналистлар — “Azxeber.com” веб-
сайти бош муҳаррири Ҳажибей Ҳайдарли ҳамда “Editor.az” веб-сайти бош му-
ҳаррири Фарид Шаҳбазли иштирокида учрашув-мулоқот ташкил этилди.

Мулоқотни факультет кафедра 
мудири С.Йўлдошбекова олиб 
борди. У озарбайжонлик медиа 
соҳа вакилларига университет 
халқаро журналистика факуль-
тети ҳақида маълумот берди.

Тадбирда халқаро журналис-
тика факультети декан муовини 
Э.Шерматов, Ўзбекистон Журна-
листлар уюшмаси масъул котиби 
К.Тўлиев, бош мутахассис Г.Зул-
ҳайдарова, университет халқаро бўлим бошлиғи Ҳ.Йўлдошев ва педагог-ўқитувчилар 
ҳамда талаба-ёшлар иштирок этди.

Мулоқотда сўз олганлар замонавий журналистика, сунъий интеллект, медиасавод-
хонлик ҳамда ҳамкорлик масалалари ҳақида ўз фикр-мулоҳазаларини билдирди.

— Бугун мен мулоқот давомида ўзбекистонлик талаба-ёшларнинг медиа соҳасида 
ёниқ кўз билан билдираётган фикр-мулоҳазалари, бераётган саволларидан шунга 
амин бўлдимки, даргоҳда таълим сифати юқори, – деди озарбайжонлик Ҳажибей 
Ҳайдарли.

Мулоқотдан сўнг меҳмонлар факультетда талабалар учун яратилган шароитлар 
билан яқиндан танишди.

ЖУРНАЛИСТИКАМИЗ ТАРАҚҚИЁТИДА 
БЕҲБУДИЙ ФЕНОМЕНИ

ЯНГИ КИТОБ ТАҚДИМОТИ

ОЗАРБАЙЖОНЛИК ЖУРНАЛИСТЛАР 
БИЛАН УЧРАШУВ

КИБЕРХАВФСИЗЛИКНИНГ  
ДОЛЗАРБ ЖИҲАТЛАРИ

Самарқанд давлат университети ректори, сенатор Рустам 
Холмуродов очиб берган конференция бошланишида Ўзбекис-
тон Журналистлар уюшмаси раиси в.б. Холмурод Салимов Маҳ-
мудхўжа Беҳбудийнинг миллий журналистикамиз ривожига қўш-

ган ҳиссаси бўйича фикр-мулоҳазаларини билдирди.
“Зарафшон” ва “Самаркандский вестник” газеталари таҳририяти бош му-

ҳаррири Фармон Тошев олиб борган конференцияда “Ишонч” ва “Ишонч-Дове-
рие” газеталари бош муҳаррири, сенатор, Ўзбекистонда хизмат кўрсатган жур-
налист Ҳусан Эрматов, Маҳмудхўжа Беҳбудийнинг эвараси Фаррух Беҳбудий 
юртимизда Туркистон жадидлик ҳаракатининг асосчиси Маҳмудхўжа Беҳбудий 
таваллудининг 150 йиллигини кенг нишонлаш бўйича тегишли қарор қабул қи-
лингани ҳамда мазкур ҳужжат ижроси доирасида ташкил этилаётган маъна-
вий-маърифий тадбирларнинг аҳамияти хусусида сўз юритдилар. Маҳмудхўжа 
Беҳбудий “Самарқанд” газетаси ҳамда “Ойина” журналига асос солгани ало-
ҳида қайд этилди.

Илмий-амалий анжуманда Ўзбекистон журналистика ва оммавий коммуникация-
лар университети профессори, филология фанлари доктори, жадидшунос Ҳалим 
Саидов “Миллий журналистикамиз тараққиётида Маҳмудхўжа Беҳбудий феномени” 
мавзусида маъруза қилди.

Анжуман иштирокчилари куннинг иккинчи ярмида Ургутдаги маърифат маскани 
— Абдусаид Кўчимов кутубхонасига бориб, у ерда китобхонлар учун яратилган ша-
роитлар билан танишдилар ҳамда кутубхонага 300 дан зиёд янги китоблар совға қи-
лишди.

Андижон вилоятидаги Улуғнор туманида “Шуҳрат” медали ва “Олтин қалам” 
миллий мукофоти учун халқаро танлов соҳибаси, таниқли публицист ва шоира 
Замира Рўзиеванинг “Гавҳар янглиғ гўшалар” номли янги китобининг тақди-
моти бўлиб ўтди.

Мазкур китобда давлат ва жа-
моат ишларида фаол бўлган ну-
ронийлар ҳақидаги очерклар, 
лавҳалар жамланган.

Тадбирда Ўзбекистон Журна-
листлар уюшмаси Андижон ви-
лояти бўлими раиси Махпура 
Ортиқова ва таниқли адиб Восит 
Аҳмад, Избоскан, Шаҳрихон, Ол-
тинкўл туманлари Нуронийлар 
кенгаши фаоллари ушбу тўплам 
ҳақида ўз фикр-мулоҳазалари би-
лан ўртоқлашди.

— Китобдаги бадиий лавҳаларнинг бари ўзига хос тарзда талқин этилган, – деди 
марҳаматлик нуроний Ортиқали Ҳусанов. — Тўлқинли ҳаёт йўлларидаги қийинчи-
ликларни енгиб ўтишдаги аҳиллик, ўзаро садоқат сирлари қизиқарли эпизодларда 
мужассамлашган. Китоб нуроний оилалар вакиллари ҳақида бўлса-да, ёшлар учун 
оила илмини ўрганиш, ўзбек менталитетига хос феъл-у фазилатлардан сабоқ бе-
риши билан аҳамиятлидир. Ушбу китоб ёшлар учун ибрат намунаси бўла олади.

Тақдимотда муаллиф тадбир ташкилотчиларига миннатдорлик билдириб, барча 
иштирокчиларга янги китобидан ҳадя қилди.

Ўзбекистон Журналистлар уюшмаси Сирдарё вилояти бўлими ташаббуси 
билан вилоят Болалар кутубхонасида “Киберхавфсизлик ва онлайн фирибгар-
ликларнинг олдини олиш” мавзусида матбуот анжумани ташкил этилди. 

Тадбирда Сирдарё вилоят 
ИИБ Ахборот технологиялари 
соҳасидаги жиноятларга қарши 
курашиш бўлими катта тезкор 
вакили, лейтенант Фахриддин 
Юсупов киберхавфсизликнинг 
долзарб жиҳатлари ҳақида ба-
тафсил маълумот берди. У сўнгги 
йилларда интернет тармоғида 
турли кўринишдаги онлайн фи-
рибгарликлар сони ортиб бораёт-
гани, айниқса, ижтимоий тармоқ-
лар орқали шахсий маълумотларни ўғирлаш, сохта (фейк) саҳифалар орқали моддий 
манфаат кўриш ёки банк карталаридан ноқонуний тарзда пул ечиб олиш ҳолатлари 
кўпайганини таъкидлади.

Мутахассис интернетда шахсий маълумотларни ҳимоя қилиш усуллари, ишончли 
пароллардан фойдаланиш, шубҳали ҳаволаларга кирмаслик ҳамда ижтимоий тар-
моқларда эҳтиёткорлик билан муносабатда бўлиш бўйича фойдали тавсиялар берди.

Йиғилишда журналистлар ўзларини қизиқтирган саволларга батафсил жавоблар 
олдилар. Шунингдек, киберхавфсизлик мавзусини оммавий ахборот воситаларида 
кенг ёритиш, аҳолининг хабардорлигини ошириш борасида таклифлар билдирилди.

Ўзбекистон Журналистлар уюшмаси
Ахборот хизмати.

Дастлабки текширув тасвирла-
рининг 70 фоизи юртимиз мута-
хассислари томонидан яратилган 
сунъий интеллект платформаси 

орқали таҳлил қилиниб, уларнинг 98 фоизи шифо-
корлар томонидан тасдиқланди. Ташхис қўйиш вақти 
бир неча кундан икки соатгача қисқарди.

АT соҳасидаги инновацион экотизим ҳам сези-
ларли ўсди. Стартаплар сони сўнгги йилларда 10 ба-
равар ошиб, умумий ҳисобда 300 миллион доллар 
инвестиция жалб қилинди. 

Давлатимиз раҳбари форумда иштирок этаётган 
халқаро ташкилотлар ва жаҳоннинг етакчи компа-
нияларини юртимизда сунъий интеллект соҳасини 
ривожлантириш бўйича ўзаро манфаатли ҳамкор-
ликка чақирди. 

Хорижий экспертлар кейинги беш йилда сунъий 
интеллект технологиялари Ўзбекистон иқтисодиё-
тида камида 10 миллиард долларлик қўшимча қий-
мат яратишини прогноз қиляпти.

Бундай юқори кўрсаткичларга эришиш учун барча 
зарур асослар ва имкониятлар мавжуд. 

2030 йилга қадар фақат АT хизматлари экспор-
тини 5 миллиард долларга етказиш, соҳада ети-
шиб чиқадиган миллионлаб ёшлар учун юқори даро-
мадли иш ўринларини яратиш бўйича катта марра-
лар олингани таъкидланди.

Юртимизда сунъий интеллект экотизимини барча 
соҳаларда жорий этиш мақсадида келгуси йил АҚШ-
нинг “Nvidia” компанияси билан катта супер компью-
тер кластери ишга туширилади.

– Асосий мақсадимиз – Ўзбекистонни нафақат 
замонавий технологиялар истеъмолчиси, балки 
уларни яратадиган, экспорт қиладиган ва глобал 
 миқёсда рақобатлаша оладиган давлатга айланти-
ришдир. Миллий маҳсулотларимизни халқаро бо-
зорга йўналтириш борасида АҚШнинг Кремний во-
дийсида Миллий трансфер офисини очиб, ёшлари-
миз ва стартап асосчиларини йирик компаниялар, 
инвестор ва акселераторлар билан тўғридан-тўғри 
боғлаш имкониятини яратамиз, – деди Президент.

Эндиликда ёшларимиз мактабдан ташқари ҳам 
сунъий интеллект билан ишлаш кўникмаларига ўр-
гатилади. Бунинг учун юртимизнинг барча ҳудудла-
ридаги “Келажак марказлари”да СИ мактаб дастури 
жорий қилинади. 

Мамлакатимизда мактаблар ўртасида ҳар йили 
сунъий интеллект йўналишида энг яхши стартап ғоя-
лари бўйича танлов ўтказиш тизими йўлга қўйилади.

Республикадаги 14 та ҳудуднинг ҳар бирида ғо-
либликни қўлга киритган мактабда энг замонавий 
сунъий интеллект лабораторияси ташкил этилади 
ва ғояларни тижоратлаштириш бўйича илғор компа-
ниялар билан ҳамкорлик ўрнатилади.

Соҳадаги истиқболли ёшларни аниқлаш ва уларни 
қўшимча рағбатлантириш мақсадида “Сунъий интел-

лект бўйича Президент танлови” ташкил этилади.
Чекка туманлардан тортиб, республика дара-

жасигача ҳар йили 100 нафар энг иқтидорли ёш-
лар саралаб олинади. Улар АҚШ, Бирлашган Араб 
Амирликлари, Европанинг илғор технологик ком-
панияларига стажировкага юборилади. Кейинги 
босқичда олийгоҳлар учун ҳам ушбу амалиёт жо-
рий этилади.

Юқорида айтилган мақсадлар учун 100 мил-
лион доллар ажратилади ҳамда мазкур маблағ 
катта режалар ижросини таъминлашга йўналти-
рилади. 

– Бугун биз Бирлашган Араб Амирликлари билан 
ҳамкорликда “Бир миллион дастурчи” лойиҳасининг 
узвий давоми сифатида “5 миллион сунъий интел-
лект етакчилари” лойиҳасига старт берамиз. Бу од-
дий дастур эмас, балки ёшларимиз учун янги имко-
ниятлар оламидир, – деди давлатимиз раҳбари.

Лойиҳа доирасида 2030 йилга қадар 4 миллион 
750 минг мактаб ўқувчилари ва талабалар, 150 минг 
нафар ўқитувчилар ҳамда 100 минг нафар давлат 
хизматчиларини ўқитиш кўзда тутилган. 

Бунда сунъий интеллект мактаб, касб таълими ва 
олий таълим тизимларига ҳам интеграция қилинади.

– Ишонаманки, “5 миллион сунъий интеллект 
етакчилари” дастури келгусида иқтисодиёт драйве-
рига айланиб, мамлакатимизнинг жадал тараққиёти 

учун шиддат бағишлайди, – деди Президентимиз.
Сафлари тобора кенгайиб бораётган иқтидорли 

ва ўтюрак ёшлар Янги Ўзбекистоннинг олтин ав-
лоди, чинакам ғурури ва ифтихоридир. Куни кеча 
юксак интеллектуал салоҳиятли ёшларимизнинг 
ёрқин вакили бўлган Жавоҳир Синдоров Ҳиндис-
тонда шахмат бўйича Жаҳон кубогида ғалаба қозо-
ниб, ўзбек ёшларининг нималарга қодирлигини бу-
тун  дунёга яна бир бор кўрсатди. 

Куни кеча давлатимиз раҳбарининг фармонига 
биноан Жавоҳир Синдоров “Ўзбекистон Республика-
сида хизмат кўрсатган спортчи” фахрий унвони би-
лан тақдирланган эди.

Форумда Президентимиз Жавоҳир Синдоровга 
ушбу юксак унвонни тантанали равишда топширди. 

Давлатимиз раҳбари сунъий интеллектни кенг 
тарғиб қилиш, юртимизга илғор мутахассис ва экс-
пертларни жалб этиш, иқтидорли ёшларни соҳага 
янада қизиқтириш, уларни рағбатлантириш мақса-
дида мамлакатимизда ҳар йили ноябрь ойини “Ёш-
лар учун сунъий интеллект ойлиги” деб эълон қи-
лиш, унинг доирасида “Ипак йўли сунъий интеллект 
форуми”ни ўтказиб боришни таклиф қилди.

Маросим якунида Ўзбекистонда “5 миллион 
сунъий интеллект етакчилари” лойиҳасига старт бе-
рилди.

 ЎзА.

“БЕШ МИЛЛИОН СУНЪИЙ ИНТЕЛЛЕКТ 
ЕТАКЧИЛАРИ” ЛОЙИҲАСИГА СТАРТ БЕРИЛДИ

Президент Шавкат МИРЗИЁЕВ Халқаро конгресс марказида сунъий интеллект 
бўйича халқаро форумнинг тантанали очилиш маросимида иштирок этди

Мамлакатимизда аҳоли саломатлигини муҳофаза 
қилиш, жойларда кўрсатилаётган тиббий хизмат 
сифатини янада яхшилаш борасида амалга 
оширилаётган ишлар кўлами тобора кенгайиб 
бормоқда. Буни Қува тумани мисолида яққол кўриш 
мумкин.

Ўзбекистон Республикаси Президентининг 2025 йил 19 
майдаги “Республикада соғлиқни сақлаш тизимини ва аҳо-
лига тиббий хизмат кўрсатиш тамойилларини такомиллаш-
тириш орқали соҳани ислоҳ қилишни изчил давом эттириш 
чора-тадбирлари тўғрисида”ги Фармони ҳамда “Соғлиқни 
сақлаш тизимидаги ислоҳотларни амалга оширишнинг қў-
шимча чора-тадбирлари тўғрисида”ги Қарорига мувофиқ, 
Қува тумани бирлашмаси негизида туман Соғлиқни сақлаш 
бўлими ташкил этилиб, мавжуд оилавий поликлиника ва 
оилавий шифокорлик бўлимлари 21 та оилавий поликлини-
кага айлантирилди. Ана шу поликлиникаларнинг ҳар бири 
янгидан рақамланиб, юридик мақом берилди. Бундан таш-
қари, марказий кўп тармоқли поликлиника марказий шифо-
хонанинг маслаҳат-диагностика бўлими деб юритиладиган 
бўлди. Айни кунларда юқорида ташкил этилган даволаш-
профилактика муассасалари 280 мингдан зиёд туман аҳо-
лисига сифатли тиббий хизмат кўрсатиб келмоқда.

13 млрд сўмдан зиёд маҳаллий бюджет маблағлари ҳи-
собидан “Тиббиётда 90 кунлик ўзгаришлар” лойиҳаси асо-
сида 17 та оилавий поликлиникада кенг кўламли қурилиш-
таъмирлаш ишлари олиб борилмоқда. 5 та оилавий полик-
линикада “Ташаббусли бюджет” дастури доирасида (7,5 
млрд), 2 та поликлиникада эса ҳомийлик асосида (7,5 млрд) 
янги бино қуриш ишлари бошлаб юборилган.

Шунингдек, марказий шифохонанинг ШТЁ бўлимида, 
Пастки Хўжа Ҳасан МФЙда жойлашган ЮКШ бўлимида, 
Тахтакўприк МФЙ ҳудудидаги бўш ер майдонларида инвес-
тиция дастури доирасида 90 ўринли терапия, 60 ўринли пе-
диатрия, дорихона, қон қуйиш бўлими ҳамда лаборатория 
бўлимлари қурилмоқда. “Бунёдкор қурилиш” МЧЖ томони-
дан бунёд этилаётган ушбу объектларда қурилиш ишлари 
жадал суратларда олиб борилмоқда.

Туман Соғлиқни сақлаш бўлимига қарашли барча даво-
лаш-профилактика муассасаларига жами 34 турдаги 6,9 

млрд сўмлик тиббий жиҳозлар ўрнатилди. 11 дона сунъий 
ўпка, юрак аппарати, 9 дона кардиомонитор, 3 дона нар-
коз аппарати, 3 дона рақамли рентген, гастрофиброэндос-
коп аппаратлари, бронхоскоп шулар жумласидандир. Ҳеч 
муболағасиз айтиш жоизки, бу каби тиббий жиҳозлар бе-
морларга ўз вақтида юқори технологик ёрдам кўрсатиш ва 
кўплаб вилоят даражасидаги даволаш амалиётларини эн-
диликда туманнинг ўзида амалга ошириш имкониятини бе-
ради.

Туман Соғлиқни сақлаш бўлимига қарашли барча даво-
лаш-профилактика муассасаларида қурилиш-таъмирлаш, 
жиҳозлаш ва рақамлаштириш ишлари учун жами 67,6 млрд 
сўм маблағ сарфланмоқда. Гап қанча маблағ сарфланга-
нида эмас, албатта. Соғлиқ барча сарф-харажатдан устун 
туради. Биз шифокорлар буни кўриб, билиб, чуқур ҳис этиб 
турибмиз. Биз учун аҳоли саломатлигини муҳофаза қилиш-
дан ортиқ бахт-саодат йўқ ва бўлиши мумкин ҳам эмас!

Равшанбек ИСАҚОВ,
Қува тумани соғлиқни сақлаш 

бўлими бошлиғи.

ФАОЛИЯТ ҚАРОР ВА ИЖРО

ТИББИЙ ХИЗМАТ 
ЯХШИЛАНМОҚДА

ИИВ академияси бошлиғи Рустам 
Хатамов таълим муассасасига би-
риктирилган маҳаллаларда мазкур 
қарорлар ижроси доирасида амалга 
оширилаётган ишлар билан танишиш 
мақсадида Хоразм вилоятида бўлди. 
Ишчи гуруҳ вакиллари дастлаб Ур-
ганч шаҳридаги “Мустақиллик” маҳал-
ласи фаолияти билан танишди. Масъ-
уллар, маҳалла раиси бошчилигидаги 
“еттилик” аъзолари билан учрашувда 
жиноятчиликни жиловлаш борасида 
“йўл харита”ларда белгилаб олинган 
чора-тадбирлар ижроси муҳокама қи-
линди. Айтиш жоизки, мазкур маҳал-
лада кейинги тўрт ой мобайнида 28 та 
“жиноят ўчоғи” аниқланган. Ҳуқуқбу-
зарликларнинг барвақт олдини олиш 
мақсадида жойларга 29 та замонавий 
камера, 19 та ташвиш тугмаси ўрна-
тилиб, 96 та объект техник қўриқловга 
олинган.

Мулоқот чоғида “еттилик” вакил-

ларига жиноятчиликнинг сабаб ва 
шароитларини бартараф этиш, аҳо-
лининг бандлигини ошириш, камба-
ғалликни қисқартириш, ёшлар билан 
мақсадли ишлаш, маиший-турмуш 
доирасидаги ҳуқуқбузарликларнинг 
олдини олиш, шунингдек, хавфсиз 
уй ва кўчаларни ташкил этиш, ҳудуд-
ларни камералаштириш, техник ва 
жисмоний қўриқловга олишни жадал-
лаштириш юзасидан тавсиялар бе-
рилди.

Янгиариқ туманидаги “Янгиобод” 
маҳалласи ҳам “сариқ” тоифага кири-
тилган. Маҳалла ҳудудида содир этил-
ган жиноятлар оилалардаги носоғлом 
муҳит, ижтимоий профилактиканинг 
етарли даражада ташкил этилмагани 
натижасида келиб чиққан. Академия 
бошлиғи мазкур маҳалла фаоллари 
билан учрашувда ҳар бир хонадон, 
кўча ва ҳудудда хавфсиз муҳит яра-
тиш учун аҳоли, айниқса, ёшларнинг 

ҳуқуқий маданиятини юксалтириш, 
профилактик ишлар таъсирчанлигини 
ошириш, криминоген вазиятга сал-
бий таъсир кўрсатаётган омилларни 
ўз вақтида бартараф этиш зарурли-
гини таъкидлади. “Муҳими, янги тизим 
асосида амалга оширилаётган ишла-
римиз ўз самарасини кўрсатиши, ма-
ҳаллалар жиноятдан мутлақо холи бў-
лиши керак”, — деди академия бош-
лиғи.

Бир сўз билан айтганда, маҳалла-
лар ислоҳотлар марказига айланиб 
бормоқда. Ҳуқуқбузарликларнинг бар-
вақт олдини олишга қаратилган кенг 
қамровли ишлар халқимизнинг тинч-
осуда ҳаётини таъминлашга, эртанги 
кунга бўлган ишончини оширишга, энг 
муҳими, жамиятда осойишта ва бар-
қарор муҳитни қарор топтиришга хиз-
мат қилаётгани билан муҳим аҳамият 
касб этмоқда.

Жамшид ХОЛОВ.

Бугун юртимизда амалга 
оширилаётган ислоҳотлар 
одамларни рози қилиш, 
халқимизнинг турмуш 
фаровонлигини оширишга 
қаратилган. Жамиятдаги 
ўзгаришлар ҳар бир ҳудуд, 
хонадонга кириб бориши учун 
маҳаллалар жиноятдан холи 
бўлиши керак.

Давлатимиз раҳбарининг 
маҳаллаларда хавфсиз муҳит 
яратиш ва ҳуқуқбузарликларнинг 
барвақт олдини олиш, бу 
борадаги тизим натижадорлигини 
янада оширишга қаратилган 
қарорларидан кўзланган мақсад 
ҳам аслида шу.

МАҲАЛЛАЛАРДА ХАВФСИЗ МУҲИТ ЯРАТИШ 
— УСТУВОР ВАЗИФА

Учрашувда “Адолат” га-
зетаси мухбири, таниқли 
журналист Камол Матёқу-
бовга сўз берилди. У Ўз-

бекистон қазилма бойликларга, кўплаб ноёб 
металлар захирасига эга  юрт эканини, бу 
борада “Олмалиқ кон-металлургия комбина-
ти”нинг нуфузи ва нуфуси жуда баланд экан-
лигини алоҳида таъкидлади. У аввал ҳам 
халқаро  миқёсдаги довруқли корхонадаги 
мулоқотларда мунтазам қатнашиб бориши, 
ўзаро мулоқотлар доимо қизиқарли бўлиши 
ҳақида ҳамда буюк аждодларимиз тўғрисида 
ҳам қизиқарли маълумотларни ҳикоя қилди. 

“Ёшлик” журнали масъул муҳаррири, 
ёзувчи Холмуҳаммад Каримий комбинат иш-
чи-хизматчилари маърифатга чанқоқ экани, 
китоб ўқиш ҳақида, яхши асарлар ўқувчисини 
маърифатли қилиши тўғрисида сўз юритди. 

“Адабиёт” газетаси бош муҳаррири Бах-
тиёр Каримни қайси анжуманда учратмай-
лик, қўлида газетаси бўлади. Бугун ҳам у уч-
рашувга бир даста “Адабиёт” газетасини олиб 
келган экан,  йиғилганларга тарқатди. Ушбу га-
зета яқин тарихимиз саҳифаларини ёритишга 
алоҳида эътибор бераётгани ҳақида йиғилган-
ларга айтиб ўтди. 

Шундан сўнг “Hurriyat” газетаси бош муҳар-
рири ўринбосари, “Олтин қалам” халқаро тан-

лови совриндори, таниқли журналист Дил-
мурод Қирғизбоевга сўз берилди. У фаолият 
кўрсатаётган газета жамоаси комбинат билан 
яқиндан ижодий ҳамкорликни йўлга қўйгани 
ва бу икки томонга ҳам самарали бўлаётгани,  
келгусида ҳам бундай алоқаларни мустаҳ-
камлаш зарурлиги юзасидан фикр-мулоҳа-
заларини билдирар экан, газетада “Олмалиқ 
кон-металлургия комбинати” ҳақида “Тупроғи 
зар маъданим маним”, “Олтин зангламас”, 
“Кончилар шуҳрати”, “Жасорат ва шижоат —
ҳаёт мазмуни” каби эссе, публицистик мақо-
лалар эълон қилинганини алоҳида қайд этди. 

— Ташқи гўзаллик юздаги файзда бўлса,  
қалбдаги гўзаллик маънавиятда. Кимки газе-
тага ошно бўлса, унинг қалби гўзаллашиб бо-
ради, — деди у йиғилганларга қараб. — Бах-
тинглар бор экан,  Комбинат акциядорлик жа-
мияти бошқаруви раиси, Олий Мажлис Сенати 
аъзоси Абдулла Хурсанов маънавиятни қадр-
лайдиган раҳбар. Бугун комбинатда очилган 
эшиклар нафақат ижодкорларга, балки маъ-
навиятга ҳам очилгандек.

“Жадид” газетаси мухбири Отабек Раҳим 
иштирокчиларга “Китоб, газета ўқиш нима бе-
ради?” деган савол ташлади. Аммо “ўқимас-
лик ҳеч нарса бермаслиги”ни ўзи айтиб қўя 
қолди. У ёзган шеърларидан ўқиди.

...Комбинатнинг Марказий аналитик лабо-

раторияси бошлиғи, халқ депутатлари Тош-
кент вилояти кенгаши депутати Михаил Чадин 
бизни очиқ чеҳра билан кутиб олди. Лабора-
торияда бир кунда икки мингдан ортиқ анализ 
таҳлили олинар экан. Лаборатория фаолияти 
билан яқиндан танишиб, энг сифатли мис ҳам, 
энг қимматбаҳо олтин ҳам комбинатда олинар 
экан, деган фикрга келдик. 

...“Очиқ эшиклар куни” доирасидаги ижо-
дий мулоқотлар комбинатга қарашли рух за-
водида, “Олмалиқметаллургқурилиш”, “Ихти-
сослаштирилган таъмирлаш ишлари бошқар-
маси” ва бошқа корхоналарда ҳам ўтказилди. 

Қизиқарли мулоқотларда “Олмалиқ ҳаёти” 
газетаси бош муҳаррири Дилфуза Рўзиева, 
“За цветные металлы” газетаси бош муҳар-
рири Людмила Филипповичлар ҳам йиғилган-
ларга ўз нашрлари хусусида батафсил маълу-
мот беришди. 

“Алмалыкский рабочий” газетаси бош му-
ҳаррири Нигора Назимова учрашув давомида 
ўзига хос танлов эълон қилди. Газетаси бў-
йича қизиқарли саволлар берди. Ғолиблар 
совға олишди. Нашр ҳақидаги мулоҳазалар 
тингланди.

— “Очиқ эшиклар куни”га ташриф буюр-
ганларга самимий миннатдорчилик билдира-
ман, ижод аҳли билан мароқли учрашувлар 
ўтмоқда, — деди  “Олмалиқ кон-металлургия 
комбинати” акциядорлик жамияти бошқаруви 
раисининг маънавий-маърифий ишлар сама-
радорлигини ошириш ва давлат тили тўғри-
сидаги қонун ҳужжатларига риоя этилишини 
таъминлаш бўйича маслаҳатчиси Камола 
Умаралиева. — Маънавият учун сарфланган 
маблағ, албатта, ўз самарасини беради. Ўзи-
миз, фарзандларимиз, яқинларимизни зиёли 
қилиб тарбиялаш учун албатта газета-журнал-
ларни ўқишимиз керак.

Дарҳақиқат, “Олмалиқ кон-металлургия 
комбинати” АЖ мамлакатимиз иқтисодиётига 
улкан улуш қўшаётган йирик корхоналардан 
бири. Шу билан бирга, юқорида таъкидлагани-
миздек, бу ерда маънавият, маърифат, илм ва 
зиё ҳам энг асосий ўринда. Зеро, маънавият 
юксак бўлган, қадри юқори бўлган жойдагина 
барака бўлади!

Муҳаммад КЕНЖА,
журналист.

МАЪНАВИЯТГА МАЪНАВИЯТГА 
ОЧИЛГАН ЭШИКЛАРОЧИЛГАН ЭШИКЛАР
1 - á.

Бу борада Президен-
тимиз Шавкат Мирзиёев-
нинг 2024 йил 27 декабрь 
куни қабул қилган “Тур-

кистон жадидлик ҳаракатининг асосчиси, 
атоқли адиб ва жамоат арбоби, ношир ва пе-
дагог Маҳмудхўжа Беҳбудий таваллудининг 
150 йиллигини кенг нишонлаш тўғрисида”ги 
қарори маърифатпарвар бобомиз маънавий 
меросини ўрганишда янги босқични бошлаб 
берди. 

– Маҳмудхўжа Беҳбудий – Туркистон хал-
қини ҳур ва озод кўриш истагида яшаган, 
шундай эзгу мақсад йўлида жонини фидо 
қилган, жасорат тимсолига айланган ўлмас 
сиймо, – деди Ёзувчилар уюшмаси раиси 
Сирожиддин Саййид. – Уюшма томонидан 
унинг асарларини чоп этиш борасида ти-
зимли ишлар олиб борилди. 

Мамлакатимизнинг барча ҳудудларида 
жадидчилик ҳаракатининг ёрқин намоян-
даси ҳаёт йўли, фаолиятига бағишлан-
ган адабий суҳбатлар, анжуманлар ўтка-
зилди. 

Бадиий кўргазмалар ташкил этилди. 
Театр санъати бўйича драматургларнинг энг 
яхши асарларини рағбатлантириш мақса-
дида Маҳмудхўжа Беҳбудий номидаги муко-
фот таъсис этилди.

Буларнинг барчаси улуғ аллома, давлат 
ва жамоат арбоби Беҳбудий меросини кенг-

роқ ўрганиш имконини беради.
Адабий тадбирда ТУРКСОЙ ташкилоти 

бош котиби Султон Раев, бир қатор туркий 
давлатлар адабиётшунос олимларининг 
Маҳмудхўжа Беҳбудий ижодий меросига 
доир фикрлари видеоалоқа орқали ишти-
рокчилар эътиборига ҳавола этилди. 

Шу билан бирга, анжуманда адабиёт-
шунос олим, филология фанлари доктори 
Нурбой Жабборов, Ўзбекистон халқаро ис-
ломшунослик академияси илмий ишлар 
бўйича проректори, профессор, сиёсатшу-
нос олим Эргаш Даминовнинг Маҳмудхўжа 
Беҳбудий ижодий мероси, оташин фао-
лияти ҳақидаги маърузалари тингланди. 

Ёзувчилар уюшмаси ёш ижодкорлари 
томонидан Маҳмудхўжа Беҳбудийнинг нав-
қирон авлодга васиятлари ўқилди. Маъри-
фатпарвар бобомиз фаолиятига оид спек-
таклдан таъсирчан лавҳалар намойиш 
этилди. 

Миллий мумтоз куй-қўшиқлар, театр-
лаштирилган лавҳалар кечага ўзгача руҳ 
бағишлади. 

Жадидчилик ҳаракати етакчисининг 150 
йиллик таваллуди санасига бағишланган 
адабий тадбирлар мамлакатимиз бўйлаб 
давом этмоқда. 

Назокат УСМОНОВА, 
ЎзА мухбири.

ХАЛҚИМИЗНИ ҲУР ВА 
ОЗОД КЎРИШ ИСТАГИДА 
ЯШАГАН БУЮК СИЙМО

Алишер Навоий номидаги Ўзбекистон Давлат академик катта театрида 
Маҳмудхўжа Беҳбудий таваллудининг 150 йиллигига бағишланган 

адабий-бадиий кеча бўлиб ўтди.

1 - á.

Янги Ўзбекистонда 
маънавий-маърифий соҳага, 
хусусан, жамиятда китобхонлик 
маданиятини юксалтиришга катта 
эътибор қаратилмоқда. Давлатимиз 
раҳбари эътироф этганларидек: 
“Дунёдаги ҳар қайси давлат, ҳар 
қайси халқ биринчи навбатда 
ўзининг интеллектуал салоҳияти, 
юксак маънавияти билан 
қудратлидир. Бундай енгилмас 
куч манбаи эса аввало инсоният 
тафаккурининг буюк кашфиёти — 
китоб ва кутубхоналарда”.

Ўзбекистон Республикаси Прези-
дентининг 2023 йил 28 ноябрда қабул 
қилинган “Ёшлар учун минг китоб” ло-
йиҳасини амалга ошириш чора-тадбир-
лари тўғрисида”ги қарори ёшларнинг 
интеллектуал ва илмий салоҳиятини 
оширишга хизмат қилувчи жаҳонда 
машҳур бўлган китобларни ўзбек ти-
лига таржима қилиш ҳамда шу орқали 
уларни замонавий илм-фаннинг сўнгги 
ютуқлари билан яқиндан таништириб 
боришда, айниқса, катта аҳамият касб 
этмоқда. Қарорга мувофиқ, Ёшлар иш-
лари агентлиги жаҳонда машҳур бўл-
ган мингта китобни танлаб олиб, ўзбек 
тилига таржима қилиш ва мамлакати-
мизда оммалаштиришга қаратилган 
“Ёшлар учун минг китоб” лойиҳасини 
фаол ва самарали тарзда амалга оши-
риб келмоқда.

Ушбу лойиҳа доирасида китобсевар 
халқимиз яқинда яна бир қизиқарли 
илмий асарни ўзбек тилида ўқиш им-
кониятига эга бўлди. Америкалик та-
ниқли тарихшунос ва ижтимоий антро-
полог олим Адиб Холиднинг “Туркис-
тонда жадидчилик” (аслиятдаги номи: 
“The Politics of Muslim Cultural Reform: 
Jadidism in Central Asia”) китоби тар-
жимон Шарифжон Аҳмад томонидан 
ўзбек тилига ўгирилиб, “Академнашр” 
нашриётида чоп этилди.

Албатта, сўнгги саккиз йилда мам-
лакатимизда жадидлар фаолияти, 
уларнинг илмий-ижодий меросини 
тадқиқ этиш янги босқичга кўтарилди: 
кўплаб китоб, рисола, мақолалар чоп 
этилди, диссертациялар ёқланди, янги 
саҳна асарлари ва кинофильмлар та-

йёрланди. Айниқса, 2024 йилда ташкил 
этилган “Жадид” газетаси жадидлар-
нинг нуқтаи назари ила бугунги давр 
муаммоларини таҳлил қилиш, улар-
нинг мақсад ва ғояларини ёритиш ас-
носида юртдошларимизда Ватанга му-
ҳаббат ва садоқат, мамлакатимиз кела-
жагига дахлдорлик туйғуларини камол 
топтиришга катта ҳисса қўшмоқда.

Шу маънода, “Туркистонда жадид-
чилик” китоби ҳам халқимизни жадид-
ларнинг мақсад ва ғоялари, амалий ва 
илмий-ижодий фаолияти билан таниш-
тиришда долзарб аҳамиятга эга.

Адиб Холид АҚШнинг Висконсин-
Мэдисон университетида тарих бўйича 
фалсафа фанлари доктори илмий да-
ражасини олган ва ҳозирда Карлтон 
Коллежи тарих куллиёти профессори 
ҳисобланади. Унинг илмий тадқиқот-
лари, асосан, Россия империяси ва Со-
вет Иттифоқи даврида Ўрта Осиё ҳуду-
дида юз берган диний-маданий, ижти-
моий-сиёсий ўзгаришларга қаратилган. 
Олимнинг “Туркистонда жадидчилик” 
китоби илк бор 1998 йилда инглиз ти-
лида Оксфорд университети нашриё-
тида чоп этилган.

“Туркистонда жадидчилик” китоби 
Адиб Холиднинг ўзбек тилига таржима 
қилинган иккинчи асари саналади. 
2023 йилда айнан “Академнашр” наш-
риётида олимнинг “Ўзбекистон тавал-

луди: Илк СССР даврида миллат, им-
перия ва инқилоб” китоби таржимон 
Сардор Салим томонидан ўзбек тилига 
ўгирилиб, чоп этилган эди. Истеъдодли 
тарихшунос Сардор Салим илмий му-
ҳаррир сифатида “Туркистонда жадид-
чилик” китобини нашрга тайёрлашга 
ҳам ҳисса қўшганини алоҳида эътироф 
этиш керак.

“Туркистонда жадидчилик” китоби-
нинг муқовасиданоқ ўзига хос рамзий 
ифодалар бошланади ва шунга мо-
нанд китобхонни ўзгача кайфият қам-
раб олади. Муқовадаги оч қизил ранг 
маърифатпарвар жадидларнинг қа-
тағон исканжасида тўкилган қонига 
ишора қилса, оқ, қора ва тўқ қизил ранг-
даги ромбсимон миллий нақшлар жа-
дидчилик ҳаракатининг мавҳум, ҳали 
тадқиқ этилмаган жиҳатларини ифода-
лагандек бўлади. Гўё тарихий хотира-
сиз келажак ҳам бўлмаслигини таъкид-
лаб туради.

Китоб саҳифалари буюк жадид Аб-
дурауф Фитратнинг 1908 йилда Бухо-
рода икки нафар ҳаммаслак дўсти ила 
тушган сурати билан бошланади. Бу 
орқали китобни нашрга тайёрловчилар 
XX аср бошларидаги жадидларнинг 
қиёфасини китобхонлар тасаввурида 
аниқроқ гавдалантиришни мақсад қил-
ган бўлсалар керак.

Адиб Холид ушбу китобини отаси 
— Холид Латиф ҳамда онаси — Назо-
кат Латифга бағишлаганини қайд этган. 
Муаллиф бу қарорини, биринчидан, 
ота-онасига бўлган самимий эҳтироми 
билан, иккинчидан, унинг Туркистон 
жадидлари фаолиятига қизиқишига 
отасининг Совет Иттифоқи мусулмон-
лари ҳақидаги китоби катта туртки бер-
гани билан изоҳлаган.

Яна бир мулоҳаза: таржимон Ша-
рифжон Аҳмад китобдаги “Central Asia” 
атамасини “Марказий Осиё” эмас, ай-
нан “Ўрта Осиё” деб таржима қилгани 
ҳам бежиз эмас, назаримизда. Сабаби 
халқаро ҳуқуқда “Марказий Осиё” ата-
маси Совет Иттифоқи парчаланган 
давр — XX асрнинг 90-йилларидан 
бошлаб қўлланилган. “Туркистонда жа-
дидчилик” китобида Россия империяси 
ва Совет Иттифоқи даврида жадидлар 
фаолияти таҳлил қилингани учун тар-

жимон “Ўрта Осиё” атамасини ишла-
тишни тўғри деб ҳисоблаган.

Китоб муқаддима, саккиз боб ва хо-
тимадан иборат.

“XIX асрда маърифат ва жамият” 
деб номланган биринчи бобда Ўрта 
Осиё минтақаси давлатларининг Рос-
сия империясига мустамлака бўлиши 
сабаблари сиёсий-ижтимоий, мада-
ний-маърифий жиҳатдан асослаб бе-
рилган. Муаллиф: “Рус истилосига қа-
дар Ўрта Осиёда кузатилган техни-
кавий тараққиётнинг паст даражаси 
жаҳон иқтисодиётидан маҳдудлашув-
нинг яққол мисолидир”, — дея фикр 
билдирган (61-бет).

“Колониал жамият барпоси” номли 
иккинчи бобда Ўрта Осиёнинг Россия 
империяси томонидан босиб олиниши 
тарихий манбалар асосида изчил таҳ-
лил қилинган. Шунингдек, Чор Рос-
сияси босқинидан кейинги ижтимоий 
ўзгаришлар, шаҳарсозлик, маданий ва 
диний ислоҳотлар, мустамлакачилар 
зулмига қарши исёнларнинг келиб чи-
қиш сабаблари атрофлича ёритилган.

Китобнинг учинчи боби “Жадид-
чилик сарчашмаси”, тўртинчи боби 
“Панд-насиҳатлар сиёсати”, бешинчи 
боби “Таълим — халос” деб номлан-
ган. Ушбу бобларда Туркистонда жа-
дидчиликнинг тамал тоши Маҳмудхўжа 
Беҳбудий ва Исмоилбей Ғаспирали то-
монидан қўйилгани, жадидларнинг 
асосий мақсади — илм-маърифат ор-
қали халқ онгини юксалтириш, Ўрта 
Осиё халқларини дунёнинг энг илғор 
жамиятлари қаторига қўшиш бўлгани 
таъкидланган. Жадидлар нашр этган 
газета ва китоблар батафсил таҳлил 
қилинган. Уларнинг фаолиятида панд-
насиҳат орқали кишиларга таъсир кўр-
сатиш устувор бўлгани қайд этилган. 
Янги усул мактаблари, жадид дарслик-
лари ва ўқув қўлланмалари ҳақида му-
шоҳада юритилган.

Жадидларнинг миллат тўғрисидаги 
мулоҳазалари, миллатни бирликка 
ва огоҳликка даъват этиш борасида 
амалга оширган саъй-ҳаракатлари, 
жамиятдаги турли гуруҳлар ўртасида 
вужудга келган тарқоқликнинг туб мо-
ҳияти ва пировардида Ўрта Осиё халқ-
ларининг Совет Иттифоқи таркибига 

киритилиши билан боғлиқ кескин во-
қеа-ҳодисалар китобнинг “Миллат та-
саввури” номли олтинчи ҳамда “Мил-
латга етакчилик” номли еттинчи бо-
бида таҳлил қилинган.

“1917: Тугунлар ечилажак замон” 
деб номланган саккизинчи бобда 1917 
йилнинг февраль ва октябрь ойла-
рида рўй берган икки инқилобнинг Ўрта 
Осиёдаги жадидчилик истиқболларига 
таъсири ёритилган. Бу даврдаги ижти-
моий тартибсизликлар, сиёсий беқа-
рорлик, жадидларнинг панд-насиҳат-
дан сиёсий-амалий фаолиятга ўтиши, 

Қўқон Мухториятининг ташкил эти-
лиши ва парчаланиши, Бухоро ва Хи-
вадаги қўзғолонлар асл манбаларга 
таянган ҳолда тадқиқ этилган.

Китобнинг “Хотима” қисмида эса 
“советлар Ўрта Осиёси” таҳлил қили-
ниб, 1938 йилда жадид арбобларининг 
оммавий қатл қилиниши билан минта-
қада жадидчилик ҳаракати ҳам туга-
тилгани таъкидланган.

Ушбу илмий китоб бир қатор ўзига 
хос хусусиятларга эга:

биринчидан, америкалик муаллиф 
томонидан Ўрта Осиёдаги жадидчи-
лик ҳаракати совет ёки минтақа дав-
латларининг бугунги миллий маф-

кураларидан холи тарзда, объектив 
ёритилган;

иккинчидан, китобда ўзбек, форс, 
рус тилидаги манбалар билан бир қа-
торда, инглиз ва турк тилидаги ада-
биётлар, Ғарб давлатларида жадид-
лар бўйича амалга оширилган тад-
қиқотлар натижаларидан моҳирона 
фойдаланилган;

учинчидан, муаллиф Ўрта Осиё 
давлатларига Россия империясига 
қарши курашишда ўша даврдаги қуд-
ратли империялар Англия ёки Усмонли 
турклар империяси нима сабабдан кў-
мак бермаганини Ғарб манбалари асо-
сида изоҳлаган ва ўзбек тарихшунос-
лари учун янгилик бўлган нуқтаи назар-
ларни ҳам баён этган;

тўртинчидан, муаллиф мазкур тад-
қиқотни узоқ йиллар давомида амалга 
оширгани, тадқиқот доирасида МДҲ 
ва Марказий Осиё давлатлари, жум-
ладан, Ўзбекистонга ҳам келиб, яшаб, 
манбалар билан ишлагани асарнинг 
мағзи тўқ бўлишига хизмат қилган;

бешинчидан, китобнинг аксарият 
бобларида жадидлардан олинган иқ-
тибослар эпиграф сифатида келтирил-
гани илмий матнни бадиийлик бўёқ-
лари билан безаган ва асарнинг таъ-
сирчанлигини оширган.

Шу билан бирга, китобда жадидлар-
нинг давлат ва ҳуқуқ, Конституция ва 
давлат тузилиши ҳақидаги қарашлари 
деярли ўрганилмагани, мазкур йўна-
лиш муаллиф эътиборидан четда қол-
ганини китобнинг бир камчилиги де-
йиш мумкин.

Хулоса қилиб айтганда, Адиб Хо-
лиднинг “Туркистонда жадидчилик” ки-
тоби жадидлар фаолиятига доир та-
рих ҳақиқатининг янги қирраларини 
кўрсатгани билан ҳам аҳамиятли. Ки-
тоб мамлакатимизда инсонпарвар ва 
демократик ислоҳотлар фаол амалга 
оширилаётган бугунги шароитда икки 
ҳисса фойдали деб ўйлайман. Зеро, 
давлатимиз раҳбари таъкидлаганлари-
дек, “Жадидларнинг ғоя ва дастурлари 
Янги Ўзбекистонни барпо этиш страте-
гияси билан ҳар томонлама уйғун ва 
ҳамоҳангдир”.

Акмал САИДОВ,
академик.

Вақтнинг нақадар тез ўтишини 
ён-атрофингдаги инсонларнинг ёшига 
қараб ҳам англайсан. Бугун 50 ёшини 
иккита энциклопедия, 10 жилдлик асарлар 
тўплами, 25 монография, 30 дан ортиқ 
рисолалар, “Хоразмга талпинган Пушкин” 
роман-эссеси ва 800 дан ортиқ мақолалар 
билан қаршилаган Умид Бекмуҳаммад 
билан 1992-1997 йилларда Урганч давлат 
университетининг тарих факультетида 
бирга таҳсил олганмиз. Яъниким 
истиқлолнинг илк даврларидан айнан олий 
ўқув юртларида тест қўлланилган йили 
талаба бўлдик ва ўқишни битириб, ҳар ким 
ўз ҳаёт йўлини топиб кетди.

Умид Бекмуҳаммад талабалик давридан 
матбуотда фаол бўлгани учун уни журналис-
тик фаолият билан шуғулланади деб ўйлардим. 
Негаки Умидбек дастлаб “Хоразм ҳақиқати”, 
“Манзара”, “Гурлан ҳаёти” газеталари, кейин-
чалик эса “Hurriyat”, “Моҳият”, “Қишлоқ ҳаёти” 
газеталарининг фаол муаллифларидан бири 
бўлди. Айниқса 1995-2000 йиллар оралиғида 
Умид Бекмуҳаммаднинг Олмахон Ҳайитова, 
Матназар Абдулҳаким, Пирмат Шермуҳамме-
дов, Озод Ҳусайинов, Ошиқ Эркин, Рўзимбой 
Ҳасан, Сайёра Самандарова, А.Н.Салим-Га-
реев каби олим, санъаткор, ижодкорларга ба-
ғишлаб йўллаган очиқ хатлари ва 50 га яқин ма-
қолалари анчагина шов-шув бўлганди.

Тўғри, у 2002-2006 йиллар давомида мат-
буот соҳасида фаолият кўрсатди. Яъни “Гурлан 
ҳаёти” газетасида бўлим мудири, “Қишлоқ ҳаё-
ти”нинг Хоразм вилоятидаги мухбири, “Ҳамроз” 
(Қорақалпоғистон), “Адабиёт ва санъат” газета-
лари, “Бойчечак”, “Камалак” журналларида (Қо-
зоғистон) бўлим мудири бўлиб ишлади. Гарчи 
кейинчалик Гурлан тумани ҳокимлиги, Урганч 
давлат университети, Савдо-саноат палатаси 
вилоят бошқармаси, вилоят туризмни ривож-
лантириш департаментида меҳнат қилса-да, 
доимо газета-журналларда тарихий мақола-
лари билан қатнашиб турди.

Ҳаётини матбуотсиз, китобларсиз тасаввур 
этолмайдиган дўстимиз талабалик давридан 
мудом газета-журналлар, бадиий, илмий асар-
ларни ўқибгина эмас, доимо яхши асарларни 
тарғиб қилиб ҳам юрарди. 2017 йил май ойида 
Санкт-Петербургдан 48 килограмм китобу жур-
наллар олиб келгани бунинг исботи. Ёки бугун 
ундан Урганч шаҳри ёхуд вилоятнинг қайси ту-
манида қандай китоб дўкони борлигини сўра-
сангиз, батафсил жавоб оласиз. Қайсидир ил-
мий иш қилаётган тадқиқотчи ҳам шу боис дўс-
тимизга мурожаат қилади. Ёки Хоразм тарихини 
тадқиқ қилишда ғоятда муҳим бўлган С.П.Толс-
товнинг “Қадимий Хоразм цивилизациясини из-
лаб” номли машҳур асарини минг нусхадан ўз 
ҳисобидан нашр эттиргани-чи? Ҳозир эса Яҳё 
Ғуломовнинг “Хоразмнинг суғорилиш тарихи” 
китобини сўзбоши, изоҳ ва иловалар билан 
қайта нашр эттириш тараддудида.

Табиийки, фақат ўзи кўплаб китоблар ёзиб-
гина қолмай, ноёб китобларни нашр эттиришга 
интилаётгани унинг чинакам фидойи тарихчи 
эканлигининг исботи.

Тарих фанлари бўйича фалсафа доктори, 

доцент Умид Бекмуҳаммаднинг ҳозиргача нашр 
этилган 10 жилдлик “Хоразм ва хоразмликлар” 
асари Хоразм тарихини холис, ҳаққоний тадқиқ 
қилган ва кенг омма учун тарғиб қилиш бора-
сида катта аҳамиятга эга. Негаки, халқ тари-
хини халқона услубдаги асарлар тарзида ет-
казиш учун олим шахсиятида ижодкорлик ҳам 
бўлмоғи лозим. Шу жиҳатдан олганда, “Хоразм 
ва хоразмликлар” номли 10 жилдлик асарлари 
қисқа давр ичида китобхонларнинг севимли ки-
тобига айланди.

Маълумки, ҳозирда жадидчилик ҳаракатига 
тарихдаги уйғониш даври, мозийдаги феноме-
нал ҳодиса сифатида баҳо берилмоқда ва бу 
мавзуни ўрганишга давлат томонидан эъти-
бор қаратилмоқда. Жадидлар бўйича ўтказил-
ган халқаро конференциялар, “Жадид” газе-
тасининг нашр этилаётгани бунинг исботидир. 
Афсуски, тарихни, жадидчилик ҳаракати мо-
ҳиятини англаёлмаган айрим ижодкорлар XIX 
аср охири — XX аср бошларида яшаган айрим 
фаолларга нисбатан жадид сифатини ёпишти-
риб, улуғлашга интиляпти. Умид Бекмуҳаммад 
эса ҳали талабалик давриданоқ Исломхўжа, 
Бобоохун Салимов, Беҳбудий, Бекжон Раҳмон 
сингари жадидлар, уларнинг фаолияти, бой ме-
роси тўғрисида кўплаб мақолалар, очерклар эъ-
лон қилганди. Шу боис у жадид мактабида фао-
лият кўрсатган, уларга ҳомийлик қилган маъ-
рифатпарвар ёки шу мактаб битирувчиси, ёхуд 
“Ёш хиваликлар” дея аталган хоразмлик жадид-
лар ҳаракатининг фаоллари ҳаёти ва фаолия-
тини турли манбаларга таққослаб ўрганиб, хо-
лис, ҳаққоний ёритиб бормоқда.

Ўтган давр мобайнида бу борадаги изланиш-
ларини давом эттирган олим Ўзбекистонда би-
ринчи бўлиб 2024 йилда “Хоразм жадидчилик 
ҳаракати энциклопедияси”ни нашр эттирди ва 
бу асарга Озарбайжон матбуотида, республи-
камиздаги “Hurriyat” газетасида юқори илмий 

баҳо берилди. Шунингдек, филология фанлари 
номзоди, доцент Сайёра Самандар билан ҳам-
муаллифликда “Хоразм жадидчилиги: ислоҳот-
лар, таълим ва адабиёт”, “Хоразм жадид на-
мояндалари”, “Бобоохун Салимов — жадид, 
давлат арбоби ва шоир”, “Хоразмдаги жадид 
мактаблари”, “Хоразмлик жадидларнинг мус-
тамлакачилик даврларида қатағон қилиниши” 
номли монографиялари воҳада кечган жадид-
чилик жараёнларини тадқиқ қилиш борасидаги 
илк асарлар сифатида эътироф қилинди. Маз-
кур монографияларнинг аҳамияти, илмий янги-
ликлари тўғрисида “Жадид” газетасида профес-
сор Алмаз Улвийнинг, “Тамаддун нури” журна-
лида эса доцент О. Шиховнинг мақолалари чоп 
этилди.

Ушбу энциклопедия ва монографияларнинг 
аҳамияти ҳамда ундаги бирламчи манбалар-
нинг илк бора фанга киритилиши республика-
миз ва хориж олимларида қизиқиш уйғотди. Не-
гаки, 1999 йилда яратилган “Хоразм тарихи” 
ва бошқа асарларда ҳам Хоразм жадидчилиги 
мавзуси деярли ёритилмаганди. Шу боис юқо-

ридаги монографиялар Хоразм жадидшунос-
лиги бўйича фан ва жамият учун катта илмий 
янгилик бўлди.

Бундан ташқари, профессорлар М.Матка-
римов, С.Маткаримовалар билан ҳаммуал-
лифликда нашр эттирган “Ёш хиваликлар”нинг 
республика давридаги фаолияти” номли мо-
нографияси, С.Маткаримова билан ҳаммуал-
лифликдаги “Хоразм жадидларининг ислоҳот-
лари ва тараққийпарварлик фаолияти” моног-
рафияси ҳам айнан Хоразм жадидларининг 
тарихда тутган ўрни тўғрисидаги илмий асар-
лардан бири.

Айни пайтда “Хоразм жадидчилиги: сиёсий 
курашлар, ислоҳотлар ва маърифий ҳаракат-
чилик (1900-1924 йиллар)” дея номланган док-

торлик иши бўйича изланишлар олиб бораётган 
дўстимиз воҳа жадидчилигининг ўзига хос хусу-
сиятлари, Бухоро, Туркистон жадидчилигидан 
фарқли жиҳатлари, жадидчилик феномени бў-
йича бирламчи манбалар асосида ўз тадқиқо-
тини якунлаш арафасида.

Юқоридаги тарихий асарлардан ташқари, 
Умид Бекмуҳаммад адабиётшунослик бўйича 
ҳам муҳим илмий иш қилдики, бу 21 ёшида ва-
фот этган шовотлик Баҳодир Содиқнинг илмий-
ижодий асарларини қайта нашр қилдириши-
дир. Дўстимизнинг 2017 йилда нашр эттирган 
“Хотира уйғонса гўзалдир” асари Баҳодир Со-
диқ ҳаёти, ижодий, илмий фаолиятига бағиш-
ланган бўлиб, ушбу нашрга Ўзбекистон халқ 
шоири Хуршид Даврон сўзбоши ёзган ва бу из-
ланишларга катта баҳо берганди. Негаки, ушбу 
асарда Баҳодир Содиқовнинг ҳаёти тўлақонли 
ёритилиб қолмасдан, кўплаб мақолалари, ту-
галланмаган иккита достони илк бора нашр қи-
линганди. Умид Бекмуҳаммад марҳум ижодкор, 
адабиётшуноснинг меросини ўрганиш, замон-
дошлари хотирасини ёзиб олиш бўйича из-

ланишларини давом эттирди. Натижада 2023 
йилда Баҳодир Содиқ ҳақидаги Берди Раҳмат 
билан нашрга тайёрлаган “Кўзлардаги дунё” ки-
тоби Ўзбекистонда хизмат кўрсатган ёшлар му-
раббийси Мирзо Кенжабек сўзбошиси билан 
чоп этилди. Аҳамиятли томони Шовот тумани, 
Урганч давлат университетида ўтказилган ил-
мий анжуманда Мирзо Кенжабек, Усмон Азим, 
Берди Раҳмат сингари эл ардоғидаги ижодкор-
лар Умид Бекмуҳаммаднинг бу борадаги изла-
нишларини эътироф этган ҳолда, у тўплаган, 
марҳумнинг онаси қўлида сақланиб қолган ижо-
дий, илмий меросини айнан Умидбек сақлаши 
мумкин ва унга топшириш керак деган ишонч 
билдиришди. Табиийки, бу ҳолат унга илмнинг 
қадрига етадиган шахс ва олим сифатидаги 

юқори баҳо эди. Адабиётшунослик ва адабий 
жараёндаги илмий янгилик ва Баҳодир Содиққа 
оид адабий мероснинг барҳаётлигини таъмин-
лаш борасидаги бу инсоний, илмий хизматлари 
шу боисдан эътиборга, эътирофга лойиқдир.

2011 йилда нашр этилган “Хоразмга талпин-
ган Пушкин” роман-эссеси эса Умидбекнинг илм 
ва ижод уйғунлиги асосидаги тарихий асари бў-
либ, ушбу роман-эссе ҳақида профессор С.Рў-
зимбоев, доцент Р.Йўлдошевлар “Илм сарчаш-
малари” журналида юқори баҳо беришганди. 
Умуман олганда, Ўзбекистон Ёзувчилар уюш-
маси аъзоси, тарих фанлари бўйича фалсафа 
доктори, доцент, Хоразм Маъмун академияси-
нинг катта илмий ходими Умид Бекмуҳаммад-
нинг шахсияти, ижодий-илмий асарлари ҳақида 
хорижлик ва республикамизнинг кўплаб илм, 
ижод аҳли томонидан 60 дан ортиқ мақолалар 
ёзилгани, 5 та шеърлар битилгани унинг фао-
лиятига берилган баҳодир.

Филология фанлари бўйича фалсафа док-
тори, шоира Гўзал Бегим ёзганидек, “Умидбек 
ҳар доим тарихнинг қулфланган эшигининг у 
ёғида қолиб кетган манбаларни топиб, бизга 
тортиқ қилади. Уни янги замон кўзи билан ўрга-
ниб, ўша давр қалби билан ҳис қилади. Янаям 
аниқроғи, тарихий манбаларни ҳам илмий, ҳам 
поэтик кўламда жонлантира олади, тарих ҳис-
сини бизга юқтириш маҳоратини жуда гўзал 
эгаллай олган.

Умидбекнинг ёзганларида фактлар кураш-
майди, тарихий полотнолар кўз олдингизда бор 
бўй-басти ила намоён бўлади. Қолаверса, та-
рих фақат сирни ошкор қилиш эмас, билъакс, 
унга сафар қилиш эканлигини олимнинг ҳар бир 
топилдиғи далиллайди.

Одатда, тарихчилар ҳақида гапирганда йил-
лар ё аср нуқтаи назаридан маълум давр қам-
раб олинганини кўрамиз. Умид Бекмуҳаммадда 
эса бу каби чегаралар йўқ, у зеҳни, қалби ва 
маърифий тезлиги ета олган ҳар бир даврни ўр-
ганяпти, уни таҳлил қилишга қодир. Умид, ме-
нинг назаримда, тарихчилар ичида энг тезкори, 
шижоатлиси. Бу унинг илмий ва ижодий қараш-
ларида акс этади. У ўтмишнинг энг олис давр-
ларига ҳам жуда тез сафар қилади, ўқувчисини 
ҳам ана шу шижоати ила сафар қилдиради. 
Яъни у ёзаркан, ҳам илмий тафаккуримизни, 
ҳам тасаввуримизни кенгайтиради”.

Ушбу фикрларга қўшилган ҳолда, илм ва 
ижод уйғунлигида кўплаб асарлар яратаётган, 
илмий тадқиқотлар олиб бораётган бугунги кун-
нинг жадиди бўлган  дўстимни 50 йиллик қутлуғ 
ёши билан табриклаб, унинг  бундан кейинги 
фаолияти янада тезкорлик билан, ҳозиргача 
яратилган асарлари сингари юқори савияда бў-
лишини тилаб қоламан.

Қудрат МАШАРИПОВ, 
тарих фанлари доктори, 

доцент.

ÁÓÃÓÍÍÈÍÃ 50 ¨ØËÈ ÆÀÄÈÄÈ
ёки Умид БЕКМУҲАММАДнинг илм ва ижод уйғунлиги ҳақида сўз

“ТУРКИСТОНДА ЖАДИДЧИЛИК”
(Адиб Холиднинг шу номли китоби тўғрисида мулоҳазалар)

Мен чамаси қирқ йил атрофида улуғ 
санъаткоримиз Фахриддин Умаров ҳақида 
билганларимни ёзмоқчи бўлиб юрар эдим. 
Бу йўлда имкони борича теледастурлар ва 
радио тармоқларида гапирдим. Фахриддин 
ака тириклик чоғида ёхуд вафотларидан 
сўнг  илмий анжуманлар, тўйлар ва оилавий 
хурсандчилик кунларида тўлқинланиб 
айтганларим бор.

Ҳатто бир илмий-маърифий йиғинда 
таниқли олимимиз, академик Азиз Қаюмов: 
“Ўзбек халқининг ифтихори бўлган Фахриддин 
Умаровга ҳурматингиз баланд экан”, деб 
эътироф қилганди. 

Оилада ўн фарзандмиз. Икки акам, икки опам Ук-
раинанинг Скадовск туманида, қолган олтовимиз 
Тошкентда туғилганмиз. Раҳматли бобом Пўлатбек-
нинг Тошкентда бир-иккита дўкони, ҳозирги Зангиота 
туманидаги далаларида қўй ва сигирлари бўлган. 
Шўролар тузуми унга нисбатан “қулоқ” тамғасини бо-
сиб, 1931 йилнинг сентябрида оила аъзолари билан 
Херсон даштларига бадарға қилган. Фарзандлари 
орасида 21 ёшли отам Тўхтабек Каримбеков  ҳам 
бўлган. 

Худди шундай қисмат онамнинг тақдирида ҳам 
содир бўлган. Асли Хоразм диёридан бўлган воли-
дам Эшниёзова (Каримбекова) Бибижон Беки қизи-
нинг оталари ҳам Херсонга “қулоқ” сифатида сур-
гун қилинган. Онамнинг айтишларича, оталари Беки 
анча саводли, маърифатпарвар бўлган. Беки бобо-
миз ўз кулбаларида ёки Скадовскдаги ўзбек, турк-
ман, қирғиз, қозоқлар даврасида: “Биз Ватанга, ўз 
диёримизга қайтишимиз керак, нима учун ўзга юрт-
ларда хор бўлиб яшашимиз керак?” деб айтар экан. 
Бунга жавобан бобом Беки Эшниёзов шўролар томо-
нидан 1938 йилнинг 9 октябрида отиб ўлдирилган. 

Бу воқеалардан сўнг волидамнинг онаси — Жу-
масултон бувимиз ҳам қирққа кирмай вафот этган, 
қабри Скадовскда қолиб кетган.

Қарангки, бундай ноҳақликлар гирдобига тушган-
лар орасида буюк ҳофизимиз Фахриддин Умаров-
нинг оиласи ҳам бўлган экан. Ота-онамнинг ҳикоя 
қилишича, Скадовск туманида улар улуғ санъатко-
римизнинг оиласи билан ёнма-ён яшаган. 1931 йил, 
яъни қадим Туркистон халқлари Украинага бадарға 
қилинган йилда Фахриддин ака 5 ёш бўлган. Тўхта-
бек отам ва Аннамурод тоғамнинг сўзлаб беришича, 
Фахриддин ака оқ-сариқдан келган, жуда чиройли, 
тўғри сўз, рус тилини яхши биладиган ажойиб ин-
сон бўлган. У киши тоғамнинг яқин қадрдонларидан 
бўлиб, Скадовск сургунидаги 6-ўзбек тўлиқсиз ўрта 
мактабида бирга ўқишган. Менда тоғамдан эсдалик 
бўлиб қолган ўша мактаб битирувчиларининг “винь-
етка”си бор. Унда Фахриддин Умаров битирувчилар-
нинг аълочиси сифатида энг юқорида турибди. 

Болалик чоғларим оиламизда Фахриддин ака ҳа-
қида суҳбатлар бўлар эди. Дадам ва ирригация инс-
титутининг етук домласи бўлмиш тоғам кўп гапирар 
эди. Фахриддин ака болалигида кўп қийинчиликлар 
чекканлиги, қамишдан най ясаб, уни чиройли ча-
лиши, “большевой”лар билан рус тилида баралла 
тортишганлигини ва энг муҳими, жуда одобли, ҳалол 
ва аълочи бўлганлигини бизга намуна қилиб айти-
шарди. 

Уйимизда Фахриддин Умаров ижросидаги грамп-
ластинкалар кўп эди. Айниқса, “Онам дерман”ни қўй-
сак, волидам ўкиниб-ўкиниб йиғлар ва уларга қўши-
либ опаларим ҳам йиғлар эди. Тўй қилсак, дадам 
раҳматли Фахриддин акани таклиф қилар эдилар.

Йиллар ўтиб, ҳофизнинг яқин дўстига, худди ўғ-
лига айланиб қолдим. У мени эркалаб “Бегим” деб 
айтар эди. 

Дастлабки танишувимиздаёқ (80-йиллар бошла-
рида телевидениеда) ўзим кимнинг фарзанди экан-
лигимни айтишим билан Фахриддин ака мени қучоқ-
лаб: “Тўхтабек ака тачанкада, (яна қайтариб) тачан-
када Одессадан нон ташир эдилар, бормилар?” деб 
сўрадилар. Мен отам ҳаёт эканлигини, 70 дан ош-
ганлигини айтдим. Фахриддин ака дуо қилдилар ва 
дадамга салом йўлладилар. Дарҳақиқат, Тўхтабек 
отам сургунда бўлган йилларида Одесса билан Ска-
довск оралиғидаги чамаси 200 километр келадиган 
йўлда от-арава, яъни тачанкада нон ташиган экан. 
Ватандан бадарға бўлганлар корига яраган эканлар.

Мен Фахриддин ака билан, асосан, телевиде-
ниеда, баъзида радиода учрашар эдим. Тўйларда 
ҳам кўп бор кўришганмиз. У мени кўриши биланоқ 
самимийлик билан бағрига босар эди. Ёнларига ча-
қириб олар эдилар. Суҳбатлари ниҳоятда дилкаш, 

ўта маданиятли, илмга бой, бирорта ортиқча гап 
бўлмасди. 

Тақдир тақозоси билан ҳозирги ЎзМУда ўқитувчи, 
катта ўқитувчи, кейин эса телевидениеда сиёсий 
шарҳловчи бўлиб меҳнат қилдим. Кам бўлмадим. 
1996-1999 йилларда Ўзбекистон Президентининг 
маданият, маънавият ва жамоат ташкилотлари би-
лан ишлаш хизматида бош консультант, яъни ўша 
давр мақоми бўйича давлат маслаҳатчиси ўринбо-
сари вазифасини бажардим. Фахриддин ака билан 
қўнғироқлашиб турар эдим. 1997 йил бўлса керак, 
Фахриддин Умаровга қўнғироқ қилдим, аввалгидек 
самимий суҳбатлашдик. Шунда мен “катта идорада” 
эканлигимни айтиб, у кишига нима учун ҳануз халқ 
артисти унвони берилмаётганлиги билан қизиқдим. 
Балки, бошқа санъаткор бундай идоранинг номини 
эшитиши биланоқ, “менга ёрдам беринг” деган бў-
ларди. Фахриддин ака ундай қилмадилар. Улуғликни 
сақлаб қолдилар.

“Қобилбек, менга бўлган ҳурматингиз, садоқатин-
гиз учун миннатдорман. Бироқ мени деб бурнингиз 
қонамасин. Бу масалани кўтарганлардан анча-мун-
часи танбеҳ олдилар. Шундай бўлса-да, Ҳожиакбар 
(Ҳ.Ҳамидов) ҳаракат қилиб юрибди. Барака топсин!” 
— дедилар.

Мен фаолият олиб борадиган Миллий телера-
диокомпанияда бир неча минг ходимлар бор. Яхши 
ижодкорлардан бири, шогирдим — бугунги кунда 
филология фанлари доктори Гулжаҳон Мардонова. 
2002 йилда Фахриддин Умаров “Халқ ҳофизи” унво-
нини олгач, у буюк санъаткор ҳақида анча салмоқли 
кўрсатув тайёрлади. Муаллиф Г.Мардонова узоқ 
йиллар мобайнида айримлар Фахриддин акага азоб 
берганлиги ҳақида сўз боради ва улар ким эди, де-
ган маънода савол беради. Фахриддин Умаровнинг 
улуғ маданият дарғаси эканлигини шунда ҳам кўриб 
яна ҳайрон қолдим. Жавобни қаранг: “Келинг, бугун 
ўшаларни эсламайлик, мен шу экран орқали уларга 
“раҳмат” айтмоқчиман. Чунки уларнинг отган тош-
лари оёғим остига тушиб, менинг бўйим баланд кў-
риняпти”. Менимча, бундай камёб фикрни фақат до-
нишманд одамгина айта олади.

Мен Фахриддин Умаров иштирок этган олимлар 
даврасида ҳам бир неча бор қатнашганман. Бир 
куни Алишер Навоийнинг қўшиқ қилинган ғазали ус-
тида уч фан доктори бир томон ва Фахриддин ака 
ёлғиз бир томон бўлдилар. Мунозаранинг якуни бўл-
магач, Фахриддин Умаров: “Келгуси учрашувимизга 
Алишер Навоийнинг китобини олиб келаман”, де-
дилар. Алқисса, келгуси учрашувда Фахриддин ака 
Алишер Навоийнинг китобини олиб келиб, уч фан 
докторини мот қилиб, ҳайратга солганлигининг гу-
воҳи бўлганман.

Фахриддин Умаровнинг қўшиқчилик санъати 
алоҳида мавзу. Фахриддин аканинг қўшиқлари бир 
нечта китоб ёзишга арзийди. Мен ҳам, иншооллоҳ, 
ҳофизнинг қўшиқларига ашаддий мухлисман. Ўзим 
ва акаларим тўплаган юзлаб  қўшиқлар бор. 

Фахриддин аканинг бой санъат бисотида мумтоз 

шеърият алоҳида ўринга эга. Жумладан, ҳофизнинг 
қўшиқлари Алишер Навоий, Заҳириддин Муҳаммад 
Бобур, Огаҳий, Муқимий, Фурқат, Хислат каби улуғ 
даҳолар ижоди билан боғлиқ. Айниқса, Фахриддин 
Умаров Бобур шеъриятига кўп бор мурожаат қил-
ган. “Сочининг савдоси тушди” ёки “Жамолинг вас-
фини, эй ёр” каби ажойиб қўшиқлар ҳофизнинг Бо-
бурга бўлган юксак эҳтиромидан дарак беради. Фах-
риддин Умаров Бобораҳим Машраб ижодига ҳам кўп 
бор эътибор қаратган. 

Фахриддин ака билан учрашувларимиздан би-
рида Машрабнинг “Меҳрибоним, қайдасан?” номли 
китобга дастхат ёзиб беришларини илтимос қилдим. 
У киши қуйидаги жумлаларни ёзиб, имзо чекдилар: 
“Машрабнинг ғазаллари мухлиси укам Қобилбекка 
самимий ҳурмат ила Ф.Умаров”. 

Фахриддин ака Ёнғин Мирзо, Миртемир, Пўлат 
Мўмин, Эркин Воҳидов, Абдулла Орипов, Тўра Су-
лаймон, Шуҳрат, Ёдгор Бахши, Чустий, Ўткир Рашид, 
Ҳайдар Муҳаммад, Жуманиёз Жабборов, Шукрулло, 
Зоҳиджон Обидов, Ҳайдар Яҳёев, Муҳаммад Юсуф 
ва бошқа ўнлаб шоирларнинг шеърларини куйга со-
либ ижро этган.

Фахриддин ака оқибатли, вафодор дўст, лафзи 
ҳалол инсон эдилар.

У киши ўз даврининг улуғлари билан ҳам жуда 
қадрдон бўлган. Шулардан бири ҳақида қисқача ай-
тиб берсам. Бу санъаткор Ўзбекистонда хизмат кўр-
сатган артист Зокиржон Султонов эди. У киши Фах-
риддин акага қаттиқ мухлис эканлигимни билиб, 
ишонасизми, қаҳратон қишда Фахриддин Умаров-
нинг “теша тегмаган” 125 та қўшиғи ёзилган дискни 
яшаб турган хонадонимга олиб келсалар бўладими! 
Дарров иссиқ чой, бир бурда нон билан меҳмон қил-
ган бўлдим, қарасам, шошяптилар, қўлларида катта 
пакет. “Зокиржон ака, шошилманг, келинингиз ов-
қат тайёрлаяпти”, дедим. У киши: “Йўқ, Қобилбек, 
мана шу сеткада Фахриддин акамга дорилар бор, 
тезда етказишим керак, қанд касали анча безовта 
қиляпти”, дедилар-у ташқарига отилдилар. У ёғини 
чўзмайман. Мана инсонийлик, мана садоқат, мана 
дўстга эҳтиром!

Яна бир воқеани қисқача баён этсам. 2022 йил-
нинг кеч кузи. Қибрай тумани маданият саройида 
Фахриддин Умаровнинг хотира кечаси бўлди. Ажо-
йиб санъаткорлар иштирок этди, дилкаш суҳбатлар 
бўлди, ҳофизнинг қўшиқларидан намуналар ижро 
этилди. Шунда ажойиб инсон, шоир, моҳир педагог 
Шукур Дадаш Фахриддин ака ҳақида маъруза қил-
дилар. Муболаға эмас, бундай чуқур мазмундаги 
нутқни мен фақат илмий кенгашларда ёки академия-
нинг йиғилишларида кўрганман, холос.

Айни шу тадбирга ҳофизнинг Жамолиддин исмли 
фарзандлари ҳам келган экан. У кишига оталари 
ёзиб берган дастхатни кўрсатишим биланоқ, халқ 
ҳофизимиз мени алқагани каби, фарзандлари ҳам 
ўз бағрига босди...

Қобилбек КАРИМБЕКОВ,
Ўзбекистонда хизмат кўрсатган журналист.

ХОТИРА ХОРИЖ

БУЮК ҲОФИЗ ЁДИ
ёхуд Ўзбекистон халқ артисти Фахриддин УМАРОВни эслаб...

У мактабда яхши ўқирди. 
Айниқса, аниқ фанларни тез 
қабул қилар, химия-физика 
формулаларининг жуда осон 
мағзини чақарди. Мабодо тақдир 
насиб этса, шу йўналишдаги олий 
таълим масканида ўқиш нияти 
бор эди. Аммо пешона унга бошқа 
тақдирни насиб этди. 

Отасининг синглиси, яъни 
аммаси олти нафар қиздан кейин 
ўғил кўрган, аммо у юрак нуқсони 
билан туғилганди. Она барибир ўз 
дилбандининг келажаги бус-бутун 
бўлишини ўйлайди, касал ўғилга 
бегона одам қиз бериши қийин. У 
акасига келиб, шу йил мактабни би-
тирган қизини сўради. Ота ҳам жи-
гарчилик, ўйлаб-ўйлаб рози бўлди. 
Шундай қилиб, Зевар аммасига ке-
лин бўлди. Табиатан оғир-босиқ, 
ота-она иродасига кўниб яшашни 
фарз деб билган қиз тақдирга кў-
никди, касалманд Шавкатбек би-
лан яшай бошлади. Куёв бухгал-

терлик касбини эгаллади, туман 
халқ таълими бўлимида ишлаб 
юрди. У хотинидан мамнун, аёл бу-
тун меҳрини бериб, уни парвариш-
лар, рўзғор ишларига ҳам кўп урин-
тирмас эди. Эркакда орзулар би-
сёр, аммо имконият чекланганди. 
Қўшиқ айтарди. Ўзича роллар ижро 
этарди. Ҳатто пойтахтдаги катта 
театрнинг директорига кириб, ишга 
қабул қилишини сўраган, агар саҳ-
нага чиқса, шу артистлардан ўн ба-
робар ўтказиб роль ижро этишини 
айтди. Аммо...

Ҳаёт шу зайлда давом этар, Зевар 
далада ишлар, қўли чаққон эди. Тўй-
ҳашамларда пишириқлар тайёрларди. 
Оила қийналиб қолганда ҳатто Тош-
кентга келиб, ҳар йили 3-4 ой ишлаб 
кетарди. 

Яратган уларга тўрт қиз ато этди. 
Икки кўзлари тўрт бўлиб, ўғил кути-
шарди, бу бахт ҳам насиб этди. Умир-
бек оиланинг қувончи бўлиб улғая бош-
лади. Аммо икки ёшга тўлганда дўхтир-
ларнинг нотўғри муолажаси туфайли 
шол бўлиб қолди. Қўл ҳаракатини ҳам 
бошқара олмасди. Кўрсатмаган дўхтир 

қолмади, лекин ҳеч ким даво топа ол-
мади: бола мажруҳ бўлиб улғая бош-
лади.

Албатта, оиланинг ташвиши кў-
пайди, касалманд эрнинг ёнига ноги-
рон ўғил қўшилди. Уни пойтахтдаги ил-
мий текшириш институтига олиб келиб 
даволатиш, ҳар йили қатнаш ташвиш-
лари онанинг зиммасига тушди. Таас-
суфки, бу ҳам кам экан. Учинчи қиз-
лари Замира мактабни битириш ара-
фасида орзуларга тўлиб, эртанинг 
ҳавоси билан яйраб юрганда... бахтсиз 
тасодиф содир бўлди. Йўл четида тур-

ган дугоналарни машина уриб кетди. 
Замира боши билан тушиб, эсини йў-
қотди ва шундан кейин ақлий ногирон 
бўлиб қолди. Кўринишидан соғлиғи жо-
йида, ойдек қиз ўзини бошқара олмай 
қоларди. Энди уни ҳам Тошкентдаги ру-
ҳий касалликлар шифохонасига олиб 
келиб даволатиш онанинг зиммасига 
тушди.

Бу орада яна бир фалокат рўй 
берди: эр тўшакка ётиб қолди. Энди ўт-
ган кунлар ҳам ҳолва бўлиб қолди. Эр 
шу аҳволда уч йил ётди. Бу ёқда ўғил 
ва қизнинг ташвиши... Яна бунинг ус-
тига рўзғор юмушлари, кекса қайнона-
нинг иссиқ-совуғи... 

Агар кўнгил тоза, ният холис бўлса, 
Яратганнинг ўзи куч берар экан. Зе-
вар ақли билан тушундики, вазиятдан 
норози бўлиш, оҳ-вой қилиш бефойда. 
Касалларга қарар, томорқасида саб-
завотлар экиб парваришлар, сигир-бу-
зоққа ҳам қарарди. Ҳар йили 2-3 марта 
ногирон фарзандларини Тошкентга 
олиб келиб, шифохоналарда қаратар, 
албатта, бу ташвишларига пойтахт-
даги қариндошлари ҳам кўмаклашар, 

бошпана берар, бўш вақтида тирикчи-
лиги учун иш топиб беришарди. Шубҳа-
сиз, булар қониқарли бўлганда ҳам бу 
юмушларни уддалаш учун куч керак, 
қийинчиликларга чидаш учун ирода ке-
рак. Нима бўлганда ҳам Зевар опа ҳам-
масини нозик елкасига олиб, чидаб ке-
ляпти. Унга яхши одамлар, айниқса, 
шифохоналардаги мутахассислар бе-
ғараз кўмак беряпти, мададкор бўли-
шяпти.

Бу орада эри ёруғ дунёни тарк этиб 
кетди. Ўғил ва қизи эса ҳамон дои-
мий даволанишда. Умирбекнинг мўй-
лаблари сабза уриб қолибди, бу улға-
йиш онага далда беради, тўйлардан, 
ақли расо келиндан умид қилади. Ушбу 
мунгли ҳикоямиз тўқима эмас. Қора-
қалпоғистоннинг Беруний туманидаги 
Гулистон маҳалласида истиқомат қи-
лувчилар бу фидойи аёл — Зевар Са-
фарбоевани яхши билишади, мато-
натига қойил қолишади. Унинг мунис 
чеҳраси бир кун бахтдан мунаввар бў-
лишини дилдан исташади...

Мунир РАҲИМОВ,
талаба.

ÌÀÚÞÑ ÌÀÚÞÑ 
ÌÀÒÎÍÀÒÌÀÒÎÍÀÒ

ТАҚДИР СИНОВЛАРИ

УРУШНИ ТЎХТАТИШ УЧУН ЯНГИ ТАЛАБ
Россия президенти Владимир Путин 27 ноябрь куни Бишкекка таш-

рифи якунлари бўйича ўтказилган матбуот анжуманида Украинага янги 
талаб қўйди. 

“Украина қўшинлари Дон-
бассдан чиқиб кетган тақдирда-
гина жанговар ҳаракатлар тўх-
тайди. Кетишмаса, биз бунга 
қуролли йўл билан эришамиз”, 
деди Путин.

Унинг сўзларига кўра, Москва 
Киев билан келишувга эри-
шишни хоҳлайди, бироқ ҳозирги 
шароитда бу “ҳуқуқий жиҳатдан 
имконсиз”. Путин ҳарбий ҳолат 
шароитида ваколатларни узай-
тириш ҳуқуқи фақат Украина Олий Радасига тегишли эканини, президентга 
эмаслигини даъво қилди.

“Украина раҳбарияти билан ҳужжатларни имзолашдан маъно йўқ, улар 
сайлов ўтказишдан қўрқиб, стратегик хатога йўл қўйди”, деди у.

ҚУРБОНЛАР СОНИ 100 КИШИГА ЕТДИ
Гонконгдаги турар-жой мажмуасида юз берган йирик ёнғин оқи-

батида ҳалок бўлганлар сони 94 кишига етди. Бу ҳақда “South China 
Morning Post” хабар берди.

Ёнғин 26 ноябрь куни “Wаng 
Fuk Cоurt” турар-жой мажмуа-
сида бошланган. Олов бамбук-
дан ясалган қурилиш нарвон-
лари орқали тезликда тарқа-
либ, бир нечта баланд бинони 
қамраб олган. Ҳалок бўлганлар 
орасида бир нафар ўт ўчирувчи 
ҳам бор. У ёнғинни ўчириш жа-
раёнида ҳамкасблари билан 
алоқани вақтинча йўқотган, ке-
йинчалик эса куйиш жароҳатлари билан топилган. Мазкур ҳодиса Гонконгда 
сўнгги 17 йилдаги энг йирик ёнғин сифатида баҳоланмоқда.

Ҳодиса юзасидан ҳукумат жиноий тергов бошлади. Уч киши — икки ди-
ректор ва таъмирлаш ишларини амалга оширган пудратчининг маслаҳат-
чиси — эҳтиётсизлик оқибатида одам ўлимига сабаб бўлишда гумонланиб 
ҳибсга олинди. Шунингдек, коррупцияга қарши идора 330 миллион Гонконг 
доллари миқдоридаги таъмирлаш лойиҳаси бўйича алоҳида текширув бош-
лаган.

ЖАҲОН ЗАХИРАЛАРИНИНГ ЯРМИ ХИТОЙДА
Нодир ер элементлари (НЕЭ) — замонавий технологиянинг асоси: 

электродвигателлар ва шамол генераторларидан тортиб смартфонлар 
ва юқори аниқликдаги навигация тизимларигача — ҳаммаси уларга 
таянади.

“Visual Capitalist” портали 
мутахассислари АҚШ Геоло-
гия хизмати (USGS) маълумот-
лари асосида яратган янги ин-
фографикада жаҳонда маълум 
бўлган НЕЭ захиралари қаерда 
жойлашгани кўрсатилган бўлиб, 
уларнинг жуда кам сонли мам-
лакатларда жамлангани ало-
ҳида қайд этилади.

Тақсимот жуда номутаносиб. 
Фақатгина Хитой Халқ Республикасининг ўзи жаҳон захираларининг деярли 
ярмига эга, ундан кейин Бразилиядаги йирик конлар келади. Таққослаш учун 
айтиш мумкинки, кўплаб ривожланган иқтисодиётга эга давлатларнинг бу 
ресурслари жуда кам.

Хитой 44 миллион тонна билан пешқадам: бу жами 91,9 миллион тонна-
лик жаҳон захираларининг тахминан 48 фоизини ташкил этади. Бразилия 21 
миллион тонна (23 фоиз) билан мустаҳкам иккинчи ўринда, у ердаги йирик 
захираларнинг кўп қисми ҳали ўзлаштиришнинг дастлабки босқичларида.

“PINNACLE SKYTOWER” МАМЛАКАТДАГИ                      
ЭНГ БАЛАНД БИНОГА АЙЛАНДИ

Канадада янги турар-жой осмонўпар биноси рекорд ўрнатиб, мамла-
катдаги энг баланд бино мақомини қўлга киритди. У ҳали тўлиқ қуриб 
ҳам бўлинмаган. “Pinnacle SkyTower” деб номланган ушбу иншоот қу-
рилиш якунлангандан сўнг Торонто шаҳрида 351,85 метрлик ультраба-
ланд чўққига етади.

Осмонўпар бино лойиҳаси 
“Hariri Pontarini Architects” бю-
роси томонидан ишлаб чиқил-
ган. Ҳозирча бино 100 қаватдан 
иборат, якунда эса 106 қават-
гача кўтарилади. Унинг баланд-
лиги бир неча ой мобайнида 
“Канададаги энг баланд бино” 
унвонини сақлаб турган “Foster 
and Partners” томонидан лойи-
ҳалаштирилган “One Bloor West” 
минорасини ортда қолдирди.

“Pinnacle SkyTower” Онтарио 
кўли ва Торонто панорамаларига, жумладан, машҳур “CN Tower” телеми-
норасига қараган манзараларга эга бўлади. Бино нозик силуэти ва юқори 
томон тортилиб борувчи аэродинамик шакли билан ажралиб туради, унинг 
тана қисми 12 та қиррадан иборат: бундай дизайн кучли шамолларга барқа-
рор туришга ёрдам беради.

Интернет хабарлари асосида 
Муҳаммадсодиқ ТЎРАЕВ тайёрлади.

Бугунги кунда дунё харитасида “Янги 
Ўзбекистон” номи фақатгина янги давлат 
бошқаруви ёки иқтисодий тараққиёт 
рамзи сифатида эмас, балки маърифат, 
тотувлик ва бағрикенглик тимсоли 
сифатида ҳам таралмоқда. Бу юрт асрлар 
давомида илму маърифатнинг бешиги, 
улуғ мутафаккирлар ва донишмандлар 
Ватани бўлиб келган. Имом Бухорий, 
Имом Мотуридий, Хоразмий, Беруний, 
Аҳмад Яссавий, Бурҳониддин Марғиноний, 
Алишер Навоий каби сиймолар тарбия 
топган заминда ҳозир ҳам маънавият 
нурлари сўнмаган. Ўтмишдан мерос бўлган 
бағрикенглик, инсоф ва ҳамжиҳатлик 
анъаналари янги даврда янги мазмун 
касб этмоқда. Ўзбекистон заминида 
турли миллат ва дин вакиллари бир оила 
фарзандларидек аҳил-иноқ ҳаёт кечириб 
келмоқда.

Ўзбекистонда бугун 130 дан ортиқ миллат 
ва элат, шунингдек, 16 та диний конфессия ва-
киллари бир оила аъзоларидек аҳил ва тотув 
ҳаёт кечирмоқда. Бу кўп миллатли ва кўп кон-
фессияли жамиятдаги барқарорлик, ўзаро ҳур-
мат ва бағрикенглик анъаналари юртимизнинг 
кўп асрлик маънавий тажрибасидан озиқлан-
моқда. Мамлакатда фаолият юритаётган 2369 
та диний ташкилотнинг 2171 таси исломий, 198 
таси эса ноисломий конфессияларга тегишли 
экани бу муқаддас заминда ҳар бир инсоннинг 
эътиқод эркинлиги ҳурмат қилиниши ва қонун 
билан ҳимоя қилинаётганидан далолатдир.

Сўнгги саккиз йилда 130 та янги диний таш-
килотнинг давлат рўйхатидан ўтказилиши, 
жумладан, 3 та олий ва 1 та ўрта махсус ислом 
таълим муассасаси, 102 та янги масжид ҳамда 
24 та ноисломий диний ташкилотнинг фаолият 
бошлаши бу соҳага нисбатан янгича, одилона 
ва очиқликка асосланган муносабатнинг ёрқин 
ифодасидир. Бу рақамлар ортида энг муҳими 
мамлакатдаги миллатлар ва динлар ўртаси-
даги ўзаро ишонч, ҳамжиҳатлик ва бағрикенг-
лик муҳитини мустаҳкамлаётган Янги Ўзбекис-
тоннинг инсонпарвар сиёсат фалсафаси му-
жассам.

Шунингдек, 2025 йил 25 февралда қабул қи-
линган “Фуқароларнинг виждон эркинлигини 
таъминлаш ва диний соҳадаги давлат сиёсати 
концепцияси” мамлакатда диний эркинлик со-
ҳасидаги ислоҳотларнинг мантиқий давоми 
бўлди. Мазкур концепция мамлакатда виждон 
эркинлигининг конституциявий кафолатла-
рини ҳаётга татбиқ этиш, фуқароларнинг динга 
ишончи ёки ишонмаслик ҳуқуқини таъминлаш, 
шунингдек, диний ташкилотлар фаолиятини 
соддалаштириш ва мустаҳкамлашга қаратил-

ган муҳим қадам бўлди. Бу билан давлат ва 
дин муносабатлари замонавий демократик та-
лаблар асосида янги мазмун касб этди.

Бундан ташқари, жамият ижтимоий ҳаё-
тида барча диний конфессияларнинг ишти-
рокини таъминлаш, уларнинг мамлакат риво-
жидаги масъулиятини ошириш борасида ҳам 
кенг ислоҳотлар амалга оширилмоқда. Жум-
ладан, Дин ишлари бўйича қўмита ҳузуридаги 
Конфессиялар ишлари кенгаши фаолияти та-
комиллаштирилиб, унинг ваколати ва таъсир 
доираси кенгайтирилди. Аввал 9 нафардан 
иборат бўлган кенгаш таркиби 17 нафарга ет-
казилди ва унга фақат диний соҳа вакиллари 
эмас, балки сиёсий арбоблар, диншунос олим-
лар ҳамда жамоатчилик фаоллари ҳам жалб 
этилди. Бу ўзгариш кенгаш фаолиятини фақат 
расмий мулоқот майдони эмас, балки турли 
конфессия вакилларини бирлаштирадиган, 
улар ўртасида дўстлик ва ҳамжиҳатлик руҳини 
мустаҳкамлайдиган ҳақиқий минбарга айлан-
тирди.

Кенгаш йилига камида икки марта йиғилиш-
лар ўтказиб, нафақат диний масалаларни му-
ҳокама қилади, балки спорт мусобақалари, ин-
теллектуал ўйинлар, маданий-маърифий тад-

бирлар орқали конфессиялараро мулоқотни 
амалий мазмунда ривожлантиради. Айниқса, 
Тошкент, Самарқанд, Бухоро ва Фарғона ви-
лоятларида ташкил этилган ҳудудий кенгаш-
лар маҳаллий даражада бағрикенглик ва ҳам-
жиҳатлик муҳитини янада кучайтирмоқда. Бу 
ташаббуслар юртимизнинг ҳар бир гўшасида 
“Янги Ўзбекистон — маърифат ва бағрикенг-
лик макони” деган ғоянинг ҳаётдаги амалий 
ифодасига айланмоқда.

Янги Ўзбекистонда маърифат ва илм-фан 
ривожи жамият тараққиётининг асосий усту-
нига айланди. Мамлакатимизда илм, маъри-
фат ва диний билимларни илмий асосда ўрга-
нишга қаратилган кенг кўламли ташаббуслар 
амалга оширилмоқда. Хусусан, сўнгги йил-
ларда Имом Бухорий, Имом Мотуридий, Имом 
Термизий ва Баҳоуддин Нақшбанд номларини 
ўзида мужассам этган халқаро илмий-тадқиқот 
марказларининг ташкил этилиши мамлакатда 
илму маърифатга бўлган чексиз эҳтиромнинг 
ёрқин ифодасидир.

Ушбу марказларда ҳадис, калом, ақида, та-
саввуф ва фиқҳ каби ислом илмлари замона-
вий илмий ёндашувлар асосида чуқур ўрга-
нилмоқда. Бу жараён фақат диний билимни 

эмас, балки инсонпарварлик, бағрикенглик ва 
маънавий комиллик ғояларини ҳам тарғиб эт-
моқда. Шу билан бирга, Тошкент шаҳрида Ўз-
бекистондаги Ислом цивилизацияси маркази, 
Самарқандда Ҳадис илми мактаби ва Бухо-
рода Мир Араб олий мадрасаси каби маъри-
фат масканлари Ўзбекистоннинг илму маъри-
фат маркази сифатидаги нуфузини нафақат 
минтақа, балки бутун ислом олами миқёсида 
янада оширмоқда.

Ўзбекистоннинг диний бағрикенглик ва маъ-
рифат соҳасидаги ташаббуслари нафақат ички 
ижтимоий барқарорликни мустаҳкамламоқда, 
балки жаҳон ҳамжамиятида ҳам эътироф этил-
моқда. Жумладан, 2018 йилда БМТ Бош Ас-
самблеясида Ўзбекистоннинг ташаббуси би-
лан қабул қилинган “Маърифат ва диний бағ-
рикенглик” резолюцияси бу соҳадаги муҳим 
ютуқлардан бири ҳисобланади.

Резолюцияда барча учун таълим олиш им-
кониятини кенгайтириш, саводсизлик ва жа-
ҳолатга барҳам бериш, бағрикенглик ва ўзаро 
ҳурматни қарор топтириш, шунингдек, диндор-
ларнинг ҳуқуқларини ҳимоя қилиш каби мақ-
садлар асосий вазифалар сифатида белги-
ланган. Бу ҳужжат жаҳонда экстремизм ва тер-
роризмга қарши курашда маърифат, илм ва 
тарбиянинг муҳим аҳамиятини яна бир бор на-
моён этди ва Ўзбекистоннинг тинчликпарвар 
ва демократик давлат сифатидаги обрўсини 
мустаҳкамлади.

2017-2025 йиллар давомида Саудия Ара-
бистони, Туркия, Миср, Малайзия ва Индо-
незия каби давлатлар билан 125 дан ортиқ 
ҳамкорлик меморандумлари имзоланиб, юр-
тимизнинг диншунос ва исломшунос олим-
лари 400 дан зиёд халқаро тадбирларда иш-
тирок этди. Шу даврда АЙСЕСКО, ИРСИКА 
ҳамда Оксфорд ислом тадқиқотлари маркази 
каби нуфузли ташкилотлар раҳбарлари Ўзбе-
кистонга ташриф буюрди. Улар мамлакатдаги 
диний эркинлик ҳамда бағрикенглик муҳитига 
юқори баҳо берди, бу эса маърифат, тотувлик 
ва инсоний қадриятларни ривожлантиришдаги 
саъй-ҳаракатларнинг халқаро миқёсдаги сама-
радорлигини намоён этади.

Ўзбекистонда ноисломий конфессия-
лар фаолиятига ҳам катта эътибор қаратил-

моқда. Рус православ черкови, Арман апос-
толлик черкови, Баҳоийлар жамоаси ва Ўзбе-
кистон Библия жамияти каби ташкилотларнинг 
юбилей тадбирлари юқори савияда ташкил 
этилди. Жумладан, 2021 йил ноябрь ойида 
Рус православ черкови Тошкент ва Ўзбекис-
тон епархиясининг 150 йиллиги, Баҳоийлар 
жамоасининг муҳим сана тадбирлари кенг ми-
қёсда нишонланди. Ўзбекистон Библия жа-
мияти 20 турдан ортиқ диний адабиётларни 90 
000 нусхада нашр этди, жумладан, “Муқаддас 
китоб” ва “Янги аҳд” китобларининг янги нашр-
лари чоп этилди.

Турли дин вакилларининг муқаддас маскан-
ларни зиёрат қилиши учун қулай шарт-шароит 
яратилмоқда. 500 мингга яқин фуқаро Ҳаж ва 
умра сафарига, 10 мингдан ортиқ фуқаро эса 
Исроил, Россия, Туркия ва бошқа давлатлар-
даги зиёратгоҳларга ташриф буюрди. “Ҳаж ва 
умра ягона портали” ва унинг мобиль иловаси 
орқали зиёратчиларга хизмат кўрсатиш жа-
раёнлари соддалаштирилди.

Йиллар давомида жамиятдан узоқлашти-
рилган минглаб маҳкумлар афв этилиб, турли 
рўйхатлардан чиқарилди ҳамда мамлакат ҳаё-
тига қайта интеграцияси таъминланди. Шу-
нингдек, “Меҳр” операциялари доирасида мо-
жароли ҳудудлардан олиб келинган аёллар 
ва болаларга инсонпарварлик ёрдами кўрса-
тилди, бу эса республикадаги инсон ҳуқуқлари 
ва ижтимоий ҳамжиҳатликни мустаҳкамлашда 
муҳим қадам бўлди. Ўз навбатида диний-маъ-
рифий соҳада олиб борилаётган ислоҳотлар 
халқаро экспертлар томонидан ҳам юқори ба-
ҳоланмоқда. Жумладан, Ўзбекистоннинг диний 
соҳадаги “Алоҳида ташвиш туғдирадиган дав-
латлар” рўйхатидан чиқарилиши эса бу саъй-
ҳаракатлар ва ижобий ўзгаришларнинг амал-
даги натижасини намоён этади.

Бу ислоҳотлар “Инсон манфаатлари ҳамма 
нарсадан устун” деган халқчил тамойилга 
асосланиб, Ўзбекистоннинг тинчлик, барқарор-
лик ва маънавий тараққиёт бўйича глобал на-
мунага айланишини таъминламоқда.

Шукрулло ЖЎРАЕВ,
Имом Мотуридий халқаро 
илмий-тадқиқот маркази

бўлим бошлиғи.

ЯНГИ ЎЗБЕКИСТОН — МАЪРИФАТ, ТОТУВЛИК 
ВА БАҒРИКЕНГЛИК МАКОНИ

ЗАМОНДОШЛАРИМИЗ

ҲАМЖИҲАТЛИК

Мингбулоқнинг табиати 
ҳам, об-ҳавоси ҳам бошқача. 
Йил сайин обод бўлиб, шаҳар 
мисол фаровонлашаётганини 
айтмайсизми! Фермеру 
тадбиркорлари янги замон 
билан бирга ҳамнафас қадам 
ташлаб, янги Мингбулоқни 
бунёд этишмоқда. Пахтакору 
ғаллакорлари, боғбону 
ишбилармонлари ютуқлари билан 
нафақат вилоят, ҳатто республика 
миқёсида ҳам оғизга тушиб 
боришаётир.

Ҳар бир юртда чўққиларга интилиб 
яшайдиган лочин каби азаматлар бў-
лади. Улар фақат олдинга қараб, мар-
рани баланд олиб, юксакларни кўзлаб 
яшайдилар. Мингбулоқлик шундай 
оловқалб инсонлардан бири Солижон 
Хўжамов ҳақида шу боис бир сўз ай-
тишни анчадан бери ният қилиб юр-
гандим.

У билан туман ҳокимияти майдо-
нида кўришдик. Солижон Хўжамов 
муддаомизни билгач, замонанинг 
олди бўлган автомашинасида туман 
марказидан унча узоқ бўлмаган “Ма-
даният” маҳалла фуқаролар йиғини-
даги Пахтакор кўчасидаги уйга олиб 
борди.

Солижон ака “Алишер ака, ҳў Али-
шер ака!” деб хонадон дарвозасидан 
ичкарига кирди. Ичкаридан етмиш ёш-
лар чамасидаги очиқ чеҳрали нуроний 
бизга пешвоз чиқди. Биз билан эски 
қадрдонлардек кўришгач, ичкари уйга 
таклиф қилди.

Алишер ака Машраббоев қирқ йил-
дан ортиқ ўзбек тили ва адабиёти фа-
нидан муаллимлик қилган, салкам йи-
гирма йил мактаб директори бўлиб 
ишлаган зиёли бир инсон экан. Али-
шер домла Солижон акага устоз бў-
лиш билан бирга маслакдош дўст-ул-
фат ҳам экан.

— Мингбулоқда мени ва ота-бобо-
ларимни яхши биладиган кишилардан 
бири, — дея Солижон ака домласига 
ишора қилиб, бизга юзланди.

Алишер ака журналист эканимизни, 
Хўжамов ҳақида ёзиш учун келгани-

мизни эшитиб, жуда хурсанд бўлиб 
кетди. Домла Намангандаги кўплаб 
ижодкорларни яхши билар экан. Ўзи 
ҳам ижод қилиб, бир нечта китоб чи-
қарган экан.

— Қаҳрамонни тўғри танлабсиз-
лар, — деди Алишер Машраббоев. 
— Солижон ҳар бир ишга астойдил 
ёпишади. Ўзига ишонч билан ҳара-
кат қилади. Режалаган лойиҳаси на-
тижасини олдиндан кўра билиш иқти-
дори бор. Гапирган гапининг устидан 
чиқадиган лафзли, оқибатли инсон. 
Ҳар қандай об-ҳаво шароитида ҳам 
зиммасидаги режаларни бажариш-
нинг уддасидан чиқадиган, худо бер-
ган омадли фермер. “Оқ қум” массиви 
ҳудудидаги ерларда деҳқончилик қи-
лади. Маҳалладошларининг тўй-маъ-
ракалари усиз ўтмайди. Одамларга 
кўпчиликка билдирмасдан саховат 
кўрсатиб, завқланади. Эл-юрт ичида 
одамлар унинг ҳаққига дуо қилишаёт-
ганида кўрсатган эҳсонлари ҳақида 
эшитиб қоламиз. Сахийлик, қўли очиқ-
лик хислати ҳаммага ҳам насиб эта-
вермайдиган фазилат.

Айниқса, Сардобадаги сув тошқини 
фалокати бўлган кунлари Солижон 
Хўжамовнинг кўрсатган саховатпеша-
лигини одамлар тез-тез гапиришади.

Яхшиси, ўша воқеани ўзи гапириб 
берсин, деб Алишер ака Солижон 
акага юзланди.

— Тошқин ҳақидаги фалокатни 
эшитишим билан ҳаракатга тушдим, 
— дея қаҳрамонимиз ҳикоясини бош-
лади. — Маҳалладаги кўрпа тикадиган 
аёлларга тез фурсатларда 60 та кўрпа 
тайёрлашга буюртма бердим. Хай-
рия сафарига тайёрланаётганимизни 
билгач, турмуш ўртоғим Холпошшо 
ҳожи она ҳам пенсиясидан йиғиб юр-
ган пулини қўшди. Йўлкирасини кели-
шиб, хусусий юк автомашинасини ёл-
ладим. Ёғ, ун, кўрпаларни Сардобага 
олиб бордим. Биз олиб борган хай-
рия юкларини омборнинг кўринадиган 
жойига алоҳида қўйишди. Маҳаллий 
раҳбарлар катта раҳмат айтиб, мин-
натдор бўлишди. Мамлакатимизнинг 
турли бурчакларидан оқиб келаётган 
хайрия юкларини кўриб, Ўзбекистонда 

шундай инсонпарвар одамлар кўпли-
гидан фахрланиб кетдим.

Энг таъсирлиси шу бўлдики, Минг-
булоққа қайтиб келгач, ҳайдовчи йи-
гит йўлкира учун келишилган маб-
лағни олмади. “Ҳожи ака, савобга биз 
ҳам шерик бўлиб қолайлик”, деб ўти-
ниб туриб олди. Ҳайдовчининг мард-
лигини қаранг! У ўзининг ҳам савобли, 
ҳам ибратли саховатини кўрсатди.

Шу ва бошқа эзгулик, сахийлик, 
инсонпарварлик ва эҳсон ишларига 
катта ҳисса қўшгани учун Солижон Хў-
жамов “Саховат” кўкрак нишони билан 
тақдирланган.

— Олтмиш олтига кирсангиз ҳам 

ўн-ўн беш ёш навқирон кўринар экан-
сиз, боиси нимада? — деб Солижон 
акадан сўрадим.

— Менимча, яхши турмуш ўртоқ, 
қобил фарзандлар, ҳалол меҳнат, ота-
боболар, устозлар, кексалар дуоси, 
тинмайин меҳнат қилиш, жисмоний 
чиниқиш каби омиллар кишини нав-
қирон кўрсатади деб ўйлайман. Бо-
лалигимда катта отам раҳматли Хў-
жамберди ва катта энам Оппоқ буви 
қўлида тарбия олиб, жуда кўп нарса-
ларни улардан ўрганганман.

У ўн тўққиз ёшидаёқ уйлангани, йи-
гирма ёшида қиз фарзандли бўлгани, 
Андижоннинг Шаҳрихон туманидаги 
қишлоқ хўжалигини механизациялаш 
техникуми автомобиль факультетини 

битиргани, бундан қирқ беш йил ав-
вал “Газ-53” русумли юк автомашина-
сини ҳайдагани, ота касби ҳайдовчи-
лик экани ҳақида эслади.

Мустақилликнинг дастлабки йил-
лари фермерлик ҳаракати Мингбу-
лоқ туманида мамлакатда бирин-
чилардан бўлиб йўлга қўйилганди. 
1997 йили Солижон Хўжамов ўн гек-
тар майдонда “Соҳибқирон” номли 
фермер хўжалигини ташкил этди. 
Авваллари туманда ер майдонлари 
шўрланиши юқори, балл банитети 
паст бўлган. Ҳар гектардан бор-йўғи 
14-16 центнердан ҳосил олинган. 
Орадан шунча йиллар ўтди. Қанча-
дан-қанча фермер хўжаликлари ку-
рашларга дош беролмай тугаб кетди. 
Хўжамовга ўхшаган ишнинг кўзини 
биладиган, замон билан ҳамнафас 
бўлган фермерлар кенгайиб, гуллаб-
яшнади. Бу йилга келиб “Соҳибқи-
рон” фермер хўжалигининг икки юз 
гектар ер майдони бор. Ҳар гектар 
майдондан 45 центнердан юқори си-
фатли пахта ҳосили етиштирилди. 
Ғалла ундан ҳам баракали ҳосил 
берди. Гектаридан 70 центнердан 
буғдой олинди. Боғлардаги хурмо, 
бодом, олма, гилослар ҳам юқори 
даромад келтирди. Фермер хўжа-
лигида эллик нафар ишчи-ходим-
лар доимий иш билан таъминланган. 
Мавсумда эса 150 нафар ишчи жалб 
этилади.

— Фермерчиликда тармоқларни кў-
пайтирган ютади, — деб сўзини давом 
эттирди суҳбатдошимиз. — Техника-
ларимиз етарли. Чет элда ишлаб чи-
қарилган дон ўриш, пахта териш ком-
байнларимиз бошқа фермерларга хиз-
мат кўрсатиб, даромад келтирмоқда. 
Учта автобусимиз йўловчи ташиш хиз-
матига жалб қилинган. Хитой техно-
логияси асосида мошни қайта ишлаш 
цехини ишга туширганмиз. Етти гек-
тар ҳовузда балиқ етиштирилаётир. 
2009 йили республика “Ташаббус” кў-
рик-танловининг ғолиби бўлганман. 
Фермер хўжалигида томчилатиб суғо-
риш, ерни лазерда текислаш каби ил-
ғор усуллардан самарали фойдалан-
моқдамиз. Хитойдан пахта уруғи олиб 

келиб экиб, юқори ҳосил олдик. Илм-
фан ютуқларини қишлоқ хўжалигига 
жорий қилиш яхши натижа бермоқда. 
Фермер хўжалигимизда пахтани фа-
қат машинада териш тажрибаси йўлга 
қўйилди.

От ўрнини той босар, дейдилар. 
Ўғиллари Соҳибжон ва Саиджонлар 
ҳам ота изидан бориб, фермер хўжа-
ликларда раҳбар.

Беш фарзанд, ўн саккиз невара, уч 
чевара — Солижон ота Хўжамовнинг 
бойликлари, давлати. Ҳожи ота улар-
нинг одоб-ахлоқли, билимли бўлиши 
учун намуна бўладиган даражада ҳа-
ракат қилиб, бошқа оилаларга ўрнак 

кўрсатиб келмоқда.
— Устозларингиз ҳақида ҳам гапи-

риб берсангиз?
— Отам раҳматлидан ҳайдовчилик, 

деҳқончилик маданиятини ўрганган-
ман. Ўзбекистонда хизмат кўрсатган 
пахтакор Набижон Қорабоев, машҳур 
инженер тадбиркор Абдуқаҳҳор Са-
лимов, номи кўпчиликка таниш бри-
гада бошлиғи бўлган Абдусалом Раҳи-
мов каби устозлар фаолияти биз учун 
ҳаёт мактаби бўлган. Амаким Турсун-
бой Хўжамов туманимизда биринчи 
механизатор бўлган. Собиқ шўролар 
давридаёқ шахсий трактори бўларди. 
Одамларнинг беминнат оғирини енгил 
қилиб юрарди, маҳалладошлари тўй 
қилса, ўтин олиб келиб берарди. Қўли 

очиқ, элпарвар инсон эди. Яқинда 
масжидимиз имоми жума намозида 
амакимнинг шундай яхши ишларини 
эслаб, элдан уларнинг ҳаққига дуо сў-
ради. Қўзимга ёш келди. Яхшиликнинг 
мукофоти шу бўлса керак, деб мен 
ҳам дуога қўшилдим.

— Солижон жуда маърифатпар-
вар ва зиёга интилувчи инсон, — деди 
Алишер ака. — У “Оқ қум” массиви-
даги собиқ колхоз идорасини мактабга 
айлантириб, оталиққа олган.

— Кўпгина чет давлатларни ҳам 
кўрган жаҳонгаштасиз, шуларни ҳам 
ёзиб олайлик, — деб қаҳрамонимиз-
дан сўради ҳамкасбимиз, таниқли 
журналист, Мингбулоқ туман газетаси 
бош муҳаррири Қосимжон ака Акба-
ров.

— Ҳа, саёҳатга ишқибозчилигимиз 
баланд, — деди Солижон ака самимий 
кулиб. — Франция, Германия, Италия, 
Қатар, Туркия, Бирлашган Араб Амир-
ликлари, МДҲ давлатларида бўлган-
ман. 2019 йили Беларусга бориб кўр-
газма ташкил қилдик. 2021 йили Пре-
зидент ташрифи доирасида Туркияда 
бўлдим. 2024 йили Қозон шаҳрида ўт-
ган халқаро анжуманда қатнашдим. 
Қаерга борсам, ниманидир ўрганиб 
қайтаман.

Ҳа, тиниб-тинчимас қаҳрамонимиз 
Солижон Хўжамов тўрт чақириқдан 
буён туман кенгаши депутати сифа-
тида ҳам фаол. Яна ҳавас қилса ар-
зийдиган хислатлари ҳам кўп. Гул ўс-
тиришни яхши кўради, шахматни ақл 
гимнастикаси деб зурриётларига ҳам 
ўргатган. Футболга ишқибозчилиги 
жуда баланд...

Солижон Хўжамов Ўзбекистон фут-
бол терма жамоамиз жаҳон чемпио-
натига йўлланма олганидан жуда хур-
санд. Нияти — Америкага бориб, фут-
бол майдонларида терма жамоамизга 
ишқибозчилик қилиш!

Мана сизга замондош қаҳрамонла-
римиз ҳақида бир шингил ҳикоя...

Дилмурод ҚИРҒИЗБОЕВ,
Қосимжон АКБАРОВ,

Ўзбекистон Журналистлар 
уюшмаси аъзолари.

ЧЎҚҚИНИ КЎЗЛАГАН ИНСОН
(Мингбулоқлик фермер Солижон ХЎЖАМОВ фаолиятига назар)

Маънавият ва маърифат 
тарғиботининг ёрқин воситаларидан 
бири бўлган театр санъати катта 
таъсир кучига эга.

Театр санъати мустақиллик 
йилларида ҳар тарафлама тараққий 
топди. Айниқса, кейинги йилларда 
моддий-техник базаси тобора 
яхшиланиб, ижодий жараёнларда 
мавзулар ранг-баранглиги, 
имкониятлари кенгайиб бораётгани 
кузатилмоқда. Кўп асрлик 
давлатчилигимиз тарихи, буюк 
давлат арбоблари, саркардалар, 
маърифатпарвар жадидлар, улуғ 
алломаларимизнинг ибратли 
ҳаёт йўллари, илмий-ижодий 
фаолияти тараннум этилган ҳамда 
мамлакатимизда олиб борилаётган 
кенг қамровли ислоҳотлар,  
бунёдкорлик ишлари барча ижодий 
соҳалар каби театрларда ҳам ўзининг 
ифодасини топмоқда.

Чунончи, Марғилонда “Мақом” театри-
нинг ташкил топиши, “Томоша” болалар 
театрининг бино билан таъминланиши, 
Жиззах, Қашқадарё, Наманган вилоят 
қўғирчоқ театрларига янги бинолар қури-
лиши, Навоий вилояти қўғирчоқ театри-
нинг ташкил этилиши, Бердақ номидаги 
Қорақалпоқ давлат театри, Муқимий но-
мидаги мусиқий театрларига академик 
мақоми берилиши, тарихий “Колизей” 
биноси тубдан таъмирланиб, унда Ма-
даният саройининг ташкил этилиши, ай-
ниқса, кўп йиллардан бери кутилган Хал-
қаро театр санъати фестивалининг ўтка-
зилиши, Самарқанд шаҳрида ўтказилган 
“Янги Ўзбекистон театр санъати: драма-
тургия ва режиссуранинг долзарб маса-
лалари” республика илмий-амалий кон-
ференциясида миллий театр фаолияти 

билан боғлиқ муҳим жиҳатларга эътибор 
қаратилиши ижод аҳлига янги имконият-
лар тақдим этмоқда. Жумладан, респуб-
лика театрлари ўзининг сара спектакл-
лари орқали нафақат вилоятлар бўйлаб, 
балки чет эл театр саҳналарида ижодий 
гастроль ва фестивалларида ҳам миллий 
театр санъатининг ютуқларини намойиш 
этмоқда. 

Президентимиз томонидан маданият 
ва санъат ижодкорлари билан ўтказил-
ган учрашувлар, қабул қилинган қатор 
фармон ва қарорларда маданият, театр 
санъати ва маънавиятга дахлдор ҳар бир 
соҳани таҳлил қилиб, уларни янада ри-
вожлантиришга эътибор қаратилди. Жум-
ладан, театр санъати соҳасида ҳам қатор 
ижодий, ташкилий ишлар кўзда тутилгани 
қувонарли. Айниқса, драматургияга эъти-
бор қаратилиб, уларга тарихий-замона-
вий мавзулар бўйича ёзилган йигирмата 
энг яхши пьеса учун эллик миллион сўм-
дан қалам ҳақи тўлаш жорий этилиши, 
эллик нафар ижодий ва ёрдамчи ходим-
ларнинг ривожланган давлатлар театр-
ларида маҳоратларини ошириш йўлга қў-
йилиши, ёш режиссёрларни қўллаб-қув-
ватлаш мақсадида Баҳодир Йўлдошев, 
драматургия соҳасида Маҳмудхўжа Беҳ-
будий номидаги мукофотлар таъсис эти-
лиши ҳамда Ўзбекистон Театр арбоблари 
уюшмаси қошида “Драматурглар ва театр 
танқидчилари клуби” ташкил этилиши 
театр санъати соҳасида муҳим воқеа бў-
либ ижод аҳлини қувонтирди ва янада са-
марали фаолият кўрсатишга ундади. Шу-
нингдек, Маданият вазирлиги ташаббуси 
билан яқинда санъатнинг турли йўналиш-
ларида ўтказилган “Олтин куз” иқтидорли 
ёш ижодкорлар форумида драма, муси-
қали драма ва қўғирчоқ театрларининг кў-
риги ҳам бўлиб ўтди. Кўрикда республика 
театрларининг тарихий, замонавий, аф-

сонавий мавзулардаги спектакллари на-
мойиш этилиб, унда театрларнинг ижо-
дий ва моддий базаси яхшиланганлиги, 
давлат буюртмаларига маблағ ажрати-
лаётганлиги яққол сезилиб турди. Спек-
такллар намойиши томошабин ва мута-
хассисларда ижобий таассурот қолдирди.

Янги Ўзбекистонимизда учинчи Ре-
нессанс учун мустаҳкам пойдевор ярати-
лаётган ҳозирги даврда театр санъати ол-
динги сафларда бўлишини ҳаётнинг ўзи 
тақозо этмоқда. Чунки томошабинларга 
кўрсатилаётган спектакллар хоҳ тарихий, 
хоҳ замонавий мавзуларда бўлсин, ғоя-
вий-бадиий, тарбиявий жиҳатдан савияси 
юқори бўлиши талаб этилади. Инсон қал-
бига, маънавиятига ижобий таъсир қи-
лиш орқали руҳий камолотга ундаши за-
рур. Спектакллар мавзуси, ғояси, режис-
сураси, айниқса, актёрлар ижроси билан 
томошабин қалбини забт этиши, уни лар-
зага солиши лозим.

Театрларнинг репертуарларида та-
рихий, замонавий мавзулардаги, жаҳон 
драматургиясининг намуналари, болалар 
учун асарлар бўлиши табиий ҳол. Лекин 
репертуарда замонавий мавзу етакчилик 
қилиши керак. Чунки янгиланаётган мам-
лакатимизнинг ҳамма жабҳаларида исло-
ҳотлар, янгиланишлар авж олиб боряпти. 
Замондошларимизнинг дунёқараши, тур-
муш тарзи, ўй-хаёллари, ички дунёсини 
очиб берадиган, замон қаҳрамонини акс 
эттирадиган образлар одамларга, ай-
ниқса, ёш авлодга саҳнада кўрсатилган 
ҳаётий воқеалар орқали ибрат бўлиши 
жоиз. 

Маълумки, театр санъати тарбия жа-
раёнида билвосита қатнашади. Яъни 
спектакль қаҳрамонларининг хатти-ҳара-
катлари, ватанпарварлиги, ахлоқ-одоби, 
кийиниши, гап-сўзи, ижобий ёки салбий 
хислатлари томошабин кўз ўнгида на-

моён бўлади, улардан завқланади, ўр-
нак, ибрат олади ёки нафратланади. Шу 
боис замонавий мавзулардаги асарларни 
кўпайтириш учун драматургларга буюрт-
малар бериб, шароит яратиш керак. Яъни 
драматурглар ишлаб чиқаришларда, 
халқ орасида бўлиб, турли тоифадаги 
одамларнинг иш шароитини, руҳиятини, 
 дунёқарашини, характерларини ўрга-
ниб, пьеса ёзсалар, асарлари ҳаётийлик 
касб этади. Драматургларга берилади-
ган давлат буюртмаларининг камида яр-
мини  замонавий мавзудаги асарлар таш-
кил қилса, мақсадга мувофиқ бўлар эди. 
Бу борада “Сени куйлаймиз, замондош!” 
театр санъати фестивалини мунтазам ўт-
казиб туриш ҳам ижодкорларни руҳланти-
ради ва рағбатлантиради.

Ёш драматургларни театрларга жалб 
қилиш, ёзилган пьесаларни эътибор би-
лан кўриш, уларга устоз драматурглар 
“устоз-шогирд” сифатида кўмаклашиш-
лари лозим. Ёш драматург, режиссёрлар-
нинг  “Дебют” ҳамда туркий халқларнинг 
“Наврўз” халқаро театр санъати фести-
валларини давом эттириш ҳам фойдали 
бўлар эди.

Театр санъатини оммага янада яқин-
лаштириш мақсадида жадид драматург-
лари ва бошқа тарбиявий аҳамиятга мо-
лик пьесаларни профессионал театр-
лар билан бир қаторда, ҳаваскорлик 
халқ театрлари, мустақил театр студия-
лари, мактаб, олий ўқув юртлари тўга-
ракларида саҳналаштириб, оммалаш-
тиришни давр тақозо этмоқда. Мамла-
катимизда беш тамойилнинг биринчиси 
бўлган қирқта профессионал театр, кўп-
лаб “Халқ театрлари”, яна қатор муста-
қил театр студиялари, олий ўқув юрт-
лари қошидаги театр гуруҳлари бор, қан-
чадан-қанча мактаблар, лицейлардаги 
театр тўгараклари фаолият кўрсатиши 

лозим. Буларни қайси ташкилот бирлаш-
тириб, репертуарига ёрдам беради? Ба-
рининг бошини қовуштирадиган Ўзбекис-
тон Театр арбоблари уюшмаси бўлиши 
керак. Бунинг учун, аввало, уюшманинг 
фаолиятини кучайтириш лозим. Бу театр-
ларга кўплаб пьесалар керак бўлади. Шу 
сабаб, драматургларга эътиборни янада 
ошириш, ҳаваскор театрларда ғоявий 
баркамол оригинал пьесалар саҳналаш-
тирилиши лозим ва муаллифларига қа-
лам ҳақи тўланишини йўлга қўйиш мақ-
садга мувофиқ бўлур эди. Ишлаётган жа-
моаларга кўмаклашиш, уларни моддий 
ва маънавий жиҳатдан қўллаб-қувватлаш 
керак. Бу жамоаларнинг ижодий фаолия-
тини кучайтириш учун кўрик-танловлар 
ва фестивалларни мунтазам ўтказиб ту-
риш, рағбатлантириб бориш, уларнинг 
ижодий салоҳиятларидан унумли фойда-
ланиш орқали ёшлар маънавий оламини 
бойитиб, миллий ўзликни англашга хиз-
мат қилиш зарур. 

Яна бир мулоҳаза, пойтахтимизнинг 
эски шаҳар қисмидаги Абдулла Қодирий 
номидаги боғда ижодий уюшмалар, санъ-
аткорлар хиёбони ташкил этилса. У ерда 
Театр арбоблари уюшмаси, актёрлар уйи, 
театр музейи, вилоятлардан келадиган 
санъаткорлар учун 40-50 ўринли меҳ-
монхона, 100-200 ўринли экспериментал 
театр қурилса ҳамда хиёбонда атоқли 
театршунослар, режиссёрлар, актёрлар, 
композиторлар, драматурглар, рассом-
ларнинг бюстлари ўрнатилиб, боғ обод қи-
линса, мақсадга мувофиқ бўларди. Ҳозир 
эса бир четида буюк ёзувчи, драматург 
Абдулла Қодирий номидаги ижод мак-
таби, ёзувчининг ҳайкали ва “Турон” ку-
тубхонаси мавжуд. Шуларга уйғун ҳолда 
ушбу мажмуа давом эттирилса, ижодкор-
лар ва халқ учун обод маскан юзага ке-
либ, турли тадбирлар, халқ сайиллари ўт-

казилиши мумкин бўлар эди. Аслида ҳам 
бу боғ энг гавжум жойлардан ҳисоблан-
ган, боғда Ҳамза номидаги театр (ҳозирги 
Ўзбек Миллий академик драма театри)
нинг ёзги биноси бўлган, унда спектакл-
лар намойиш этилиб, ҳар хил кўнгилочар 
тадбирлар ўтказиб келинган.

Чет эллардан келган меҳмонлар, ту-
ристлар учун миллий руҳдаги томоша-
лар кўрсатилса, миллий ҳунармандчи-
лик маҳсулотлари кўргазма савдолари 
ташкил этилса, нур устига нур бўлар 
эди. 

Умумтаълим мактаблари, мусиқа ва 
санъат мактабларига адабиёт ва санъат 
соҳасининг улуғ намояндалари номлари 
берилиб, уларнинг ибратли ҳаёти, ижо-
дий фаолиятини акс эттирувчи кичик му-
зейлар ташкил қилинса, ҳам уларнинг 
номи абадийлаштирилган, ҳам улғайиб 
келаётган ёшлар кўз ўнгида миллат буюк-
лари жонланган бўлар эди. Шундай тад-
бирлардан бирини Ўзбек давлат драма 
театрига театр арбоби Аброр Ҳидоятов 
номини қайтариш билан бошлаш мум-
кин. Театр биносидаги тарихий лавҳани 
қайта тиклаш ҳамда актёрларнинг ижро 
маҳоратини ўстириш ва уларни рағбат-
лантириш мақсадида Аброр Ҳидоятов но-
мидаги мукофотни таъсис этиш ҳам ижо-
дий жараёнга ижобий таъсир кўрсатиши 
шубҳасиз. Бундан ташқари, республика-
даги бошқа театрларга ҳам жадид бобо-
ларимиз, атоқли актёр ва режиссёрлар, 
драматургларнинг улуғ номлари берилса, 
санъат аҳли ва санъатсевар халқимизга 
ажойиб туҳфа бўлар эди.

Эсонбой ЎРИНОВ,
Ўзбекистон Театр арбоблари уюшмаси 

бош мутахассиси,
театршунос, “Дўстлик” ордени ва 

“Шуҳрат” медали соҳиби.

Куз ёзга алла айтди. Қиш эса кузга алласини 
хиргойи қилаётир. Боғлар тўн алмаштирар: 
нигоҳлар еру осмон туташиб кетган жойгача 

бир рангга бўялгандек. Сарғимтир чопонлар елка-
ларга илинган аллақачонлар. Хирмондан кўнгли 
тўлган бобо қўлларини дуога очади: юртга тинч-то-
тувлик, элга ҳурлик, тўкинлик, ёшларимизга бекам 
бахту саодат, илму маърифат сўраб юзларига фо-
тиҳа тортади:

“Қўлингдан китобинг тушмасин, бошингдан толе-
йинг кетмасин...”

Ҳосил йиғмасдан ҳаво айниса, ёмғир юрагимга 
ёққудай бўлади, дейдиган момонинг чеҳрасига қуёш 
кўчгандек:

— Илмнинг каромати, ўқиганнинг шарофати 
шу-да...

Ота ўғли туғилганда эккан кўчатига фарзанди-
нинг бўйини қиёслайди: осмон билан ер.

— Сен ақлинг билан ҳамма нарсадан баланд бў-
лишинг, дунёни лол қолдиришинг керак! — ота қатъ-
ият, ишонч билан айтади. — Бунинг учун ўқишинг, 
тил билишинг, билганда ҳам ўзбекнинг боласи экан-
лигингни жаҳонга кўрсатиб қўйишинг керак.

Она ошхона деразасини очиб, куз қуёшининг 
тафтидан роҳатланади. Қизалоқ югурганча дераза 
тагига туриб чапак чалади:

— Ур-ре-е, бошимни қаранг, тегди! Каап-катта 
бўпман-а?..

Шунда осмонни чуғур-чуғур овоз тутади...
— Айтинг-чи, ойи, қушлар бунча кўп, нима деяпти 

улар?
Қизалоқнинг саволидан она сергакланади:
— Иссиқсевар қушлар тўпланишиб, иссиқ ўлка-

ларга йўл олади, қизим. Нима деяётганини билма-
сам.

— Ия, — қизалоқнинг кўзи катта-катта очилади. 
— Ойилар ҳам билмайдими-а? Мен ойи бўлсам, 
ҳамма нарсани биламан. Кўп китоблар ўқийман, 
ўқийвераман, ўқийвераман, — қиз бироз жиддий 
тортди. — Бечора қушлар у жойларга етгунча чар-
чаб кетмасмикан-а?

Ёмғир шивалайди. Икки ўртоқ ромли айвоннинг 
даҳлизида ин ясайди, ҳозиргина ишлари тугаб қо-
лади.

— Устоз ёрдам бермаганида ҳечам битиролмас-
дик-да. Ана энди акамиз келса, инни ўрнатиб бе-
ради, — болалар ўз ишларидан завқ олади.

Опа эса қалдирғочлар бола очиб, сўнг ҳаммаси 
учирма бўлган болохонали уйнинг эшикларини зич-
лаб ёпади:

— Қалдирғочлар баҳорда яна қайтиб келади. 
Неча йилки, қанча қалдирғочлар кўз очади бунда... 
Қайта-қайта келаверади улар. Баҳорда сал кечикса, 
келишини соғиниб қоламиз. Оиламизнинг қадрдо-
нига айланган улар.

Ҳар дақиқа бўйи билан ўйи улғаяётган азиз бо-
лажон! Ҳар бирингиз оламларга тенгсиз орзулардан 
қанот бойлаганингиз аниқ. Катта мақсадлар билан 
улуғ ниятларга етадиган энг яқин йўл, энг мустаҳкам 
кўприк излаётирсиз!

У — китоб!
У сени келажакка элтувчи пиллапоялардан орзу-

лар шоҳсупасига етакловчи мактубларга ўхшайди 
гоҳо. Сен уни ўқийсан, изланасан, кашф этасан — 
катта йўлга чиқасан.

Қўлларингни осмонга узатасан — етади!
Қўлларингни офтобга узатасан — етади!

КУЗНИНГ СУВРАТИ
Ҳаяжонларим хаёлга тутқич бермайди. Дунёга 

сиғаман-у, ўзимга сиғмайман. Хаёлим семурғ қуш-
лар янглиғ парвоз қилади: кўзланган манзилин их-
тиёр этади... Етдим, деганда йўл ҳали олислигини 
англайди. Менинг мусаввир кўнглим шундай! Қў-

лимга қалам тутган онларимдан ранг ахтараман 
— уни бўёқларда эмас, ҳолатларда сирли шивир-
лашини истайман. Оддийгина муҳрлагим келади: 
самою заминнинг бағри бирлашиб, олтин рангга 
айланади. Бунда сеҳргарнинг мўъжизавий таёқча-
си-да ҳеч.

Дунёнинг энг мўйсафид эртакчиси чўпчак ай-
таётгандек: чирт-чирт узилаётган япроқлар кузнинг 
огоҳлантирувчи илк мактублари. Жунжиктирувчи 
шамоллар кутилган ва йўлланган хабарнома. Том-
чилар замин орзиқиб пешвоз чиққан обизамзам...

Поёни адоқсиз кенгликларга разм соламан: ша-
мол мусиқасига рақс тушаётган япроқлар садоси, 
саслари алла айтаётир гўё. Кузнинг азалий қўшиқ-
ларининг абадий нақаротидек... Кўзларига муҳр-
ланган қўшиқлар бу! Унда шамолнинг этакларида 
ёмғирлар болалайди... Шамолнинг этакларида қўл 
ушлаган япроқлар айланади, айланаверади — бо-
лаликнинг доира ўйинидек адоқсиз. Бебош елла-
рига дош беролмаган япроқлар ўмбалоқ ошади — 
қишлоқнинг боласидек.

Кузнинг сувратини чизмоқчи бўламан...
Излаганим изларига аста бўёқ тортаман. Бобом 

минг йиллик насиҳатини такрорлайди:
— Куз қишнинг даракчиси, болам. Дарахтнинг 

барглари пастидан тўкилса, қиш илиқ келади, тепа-
сидан тўкилса, совуққа тадорик кўриш керак.

Бувим ҳам анойи эмас, кеча айтгани ёдида бўл-
са-да, яна эслатиб қўяди:

— Қушлар паст ва ёйилиб учса, қиш илиқ ўтади...
Кузнинг сувратини чизмоқчи бўламан...
Кечки пайт турган шамолдан онам деразаларни 

аста очади: ёмғирнинг ҳиди келяпти, жонингга ҳузур 
бағишлайдиган...

Тонгда отам ромли айвоннинг ойнакларини очиб 
юборади: ёмғирнинг салқини гуп этиб урилса-да, 
жунжиктирмайди. Роҳатбахш эпкин эсади...

Кузнинг сувратини чизмоқчи бўламан...
Ёмғирпўш кийиб, соябон тутган болакай кавуш-

часи сувга тўлганидан бехабар сакрайди: кимнинг 
оғзига етти томчи ёмғир тушса, сеҳргарга айланар-
миш...

Кўп қаватли уйларнинг эрка набираси оёқлари 
орасидан бошини чиқариб “йўл кўради”. Бобою бу-
вининг қувончи қўш бўлади. Набирасини янаям су-
йиб қўяди:

— Бугун қишлоқдан меҳмон келадиганга ўх-
шайди, кўзларингга тумор бўлай, болам...

Чолу кампирнинг гаплари тугамасдан эшик қўн-
ғироғи жиринглайди. Аввал остонада олма, анор, 
ёнғоғу қовоқлар солинган саватлар, кейин меҳмон-
лар кўринади. Хонани тўкин боғларнинг иси тутади.

Кузнинг сувратини чизмоқчи бўламан...

ОСМОНДАГИ ҚУШЛАР УЯСИ
Узоқдан қушларнинг таниш овози эшитилади. 

Кейин бу овоз аста яқинлашади. Қушлар галаси ос-
монни тўлдиради. Болалар дераза ойналарига ёпи-
шиб, чапак чалади. Уларни кузатади: қушлар гоҳ ай-
лана бўлиб қанот қоқади, гоҳо бир-бирларига йўл 
бераётганга ўхшайди. Қараб турсангиз, очилиб-ёпи-
лаётган гул шаклини олади. Бир зумда тизилишиб 
парвозида давом этади. Болалар эса қушлардан кў-
зини узмай онасини саволга тутади:

— Қушлар рақсга тушадими?
— Шунақа бўлса керак, — она мийиғида жилма-

йиб қўяди.
— Унда қушлар қўшиқсиз ўйнайдими-а?..
— Ўзи қўшиқ айтиб, ўзи ўйнайди.
— Унда ким чапак чалади?
— Шамол бўлса керак-да.
— Бизлар ҳам қарсак чалсак бўладими?
— Албатта, — она деразанинг ойнасини аста 

ёпади. — Сал нарироқ туринглар, шамоллаб қола-
сизлар.

— Қушлар шамоллаб қолмайдими?
— Улар ўрганиб кетишган, осмон ўзларининг 

уйи-да, болам.
— Осмонда қушларнинг уяси борми?
— Уйига учадиган йўл бор, арғимчоқ солиб уча-

веради.
— Арғимчоқ бизникига ўхшамаганми, нимага кў-

ринмайди?
— Уларнинг арғимчоғи ўзи билан, болам.
— Мен қушларнинг арғимчоғиниям, ўзиниям 

яхши кўраман. Улар ҳақида эртак эшитгим келяпти.
— Эртакни-ку биламан. Аммо сенга ўзим кўрган, 

билган воқеани айтиб бера қолай.
— Бўпти...
— Қушлар жудаям ақлли бўлади. Яхшиликни, 

меҳрни унутмайди. Ёшлигимизда тоғанг оппоқ ка-
бутарлар боқарди. Биз уларни пайпоқли кабутарлар 
дердик. Ҳовлимизнинг бир чеккасидаги ажратил-
ган ерга дон сепардик. Улар дарров пайдо бўларди. 
Учиб келарди-да, парво қилмай донлашга тушарди. 
Баъзан тоғангнинг қўлидаги донни еб, кейин елка-
сига чиқиб ғурилларди.

— Эркаланаркан-да, раҳмат айтганимиди бу? — 
қизалоқ шошганча давом этади. — Бизлар ҳам раҳ-
мат айтамиз-ку...

— Ҳа... қалдирғочлар эса бола очган уясини ҳеч 
қачон унутмаскан. Лайлак, турна, оққуш ҳақида 
эшитгансан-а?

— Эшитганман озгина... Лекин сизга ўхшаб ўзим-
нинг кўзларим билан кўргим келяпти. Улар эртакдан 
ҳам яхши экан.

— Унда ҳар куни табиатни кузат. Кўрганларингни 
ёзиб бориш учун дафтар тут.

Қизалоқ севиниб кетди. Сумкасидан янги дафтар 
олди. Муқова устидан биринчи қаторга “Табиат кун-
далиги” деб ёзиб қўйди. Қулоқлари остида қушлар-
нинг арғимчоқ солиб учаётган овози жаранглади.

КУЗ ХАТ ЁЗАДИ
Куз хат ёзади. Сиз унинг хатини ўқиганмисиз? 

Кузнинг эртагини-чи, тинглаганмисиз?.. Уни ўқи-
моқчи бўлсангиз, ёмғир шивирига қулоқ тутинг... Ту-
ман қоплаб, кейин аста шивалаган сас эшитилса, 
демак, куз хатининг конверти очилаётгани. Қулоқ ту-
тинг.

Куз хат ёзади. Унда сабо боғлар исини олиб 
елади. Тўкин меваларнинг ифори димоғингизга ури-
лади. Тагларига тўкилган олма, анорлар ерга қулоқ 
тутаётганга ўхшайди.

Олтин ранг фасл мактуб йўллайди. Зангор ли-
босли сеҳргар боғларга ташриф буюради: елкаси-
даги қопи ҳам, ҳассаси ҳам зангор. Ҳил-ҳил пишган 
ҳар мева бир боғнинг бўйини кўрсатади. Хирмонга 
барака киради.

Кузнинг хати бободеҳқонга етиб боради биринчи 
бўлиб. У қўлида ушлаган мактубни очмаса-да, ни-
малар ёзилганини ёд билади.

— Куз — менинг бобом. Мен донишманд бобо 
фаслимни яхши кўраман, — дейди қизалоқ. — Бо-
бом: “Куз — барака, бол фасли. Меҳнат қилган ро-
ҳатини топади”, деб изоҳлайдилар. Яна ҳам яхши 
кўриб кетаман бу фаслни. Бобом ҳам донишманд. 
Демак, улар ўртоқ экан-да, деб ўйлаб қоламан. “Са-
лом, куз!” деб қучоғимни очаман. Бахмал тусли 
барглар ёғилади.

Куз хат ёзади. Барглар бахшига айланади. Унинг 
шитири ва шивирини ҳеч ким — мусаввир ҳам, уста 
созанда ҳам ўхшатолмайди. Куз эртагини бошлайди 
бунда.

Кутилмаганда ачимсиқ ис димоққа урилади. Яқин 
атрофдан тутун ўрмалаётгани кўзга ташланади. Ке-
йин хазонларнинг инграгани эшитилади. Бунда куз-
нинг хати ғижимланиб, бир сиқимга айланади.

— Тезда ўчириш керак, табиатни авайласак, у 
бизни асрайди, — атрофдаги овозлардан кузнинг 

кафтидаги хатга қанот битади.
Номалар йўл излайди — хазонлар ҳам сузғичдан 

ўтгандек. Ариқдаги сувларнинг туби кўринади. Бу-
лоқлардан буғ кўтарилади.

Беркинмачоқ ўйини бошланади, қуёш кўп берки-
ниб, булут ўйга толади. Ёмғир ёғади: гўё ерга пўқ-
пўқ этиб пуфакчалар урилади-ю, аразлаган боладек 
ётиб олади. Уни қидираман, тополмайман. Ушлагим 
келади. Қўлларим муаллақ қолади.

Ҳалинчак солиб учаётган қушларнинг чуғури ту-
тади. Куз хат ёзади. Уни ўқиб улгурмасимиздан ку-
муш қишнинг хат ёзишга ўтирганидан хабар келади.

КУЗДАН КЕЛГАН ХАТ
Осмонни булут қоплади. Кейин ғувуллаган овоз 

эшитилди. Дарахтлар тебраниб, чайқалгандек 
бўлди. Дарвозани кимдир қоқди. “Ҳамма уйда. Ким 
бўлиши мумкин?” Қулоқ солсам, яна тақиллади. 
Эшикни очсам, изғирин шамол елкасига почта хал-
тани осиб олган. “Сизга хат бор”, дея кафтимдек са-
ватча олиб менга узатди. Ҳайрон қолдим, қопқоғи 
ҳам антиқа.

Бу кимданлигини сўрамоқчи эдим, у зув этиб кўз-
дан йўқолди. Уни очмоқчи эдим, очилмади. “Ичида 
нима бор экан?” Қулоғимга тутдим: ёмғирнинг 
овози, кейин томчиларнинг шарга айланиб ёрилиши 
эшитилди. Кўзимни юмиб, уни қулоғимга қаттиқроқ 
босдим: “Энди ўша ёмғирнинг тагида мен ҳам соя-
бонсиз юрардим”.

Кутилмаганда қопқоқ очилиб кетди. Уйни олмаю 
беҳиларнинг ҳиди тутди. Саватдаги мевачаларни 
қўлимга олсам, кафтимга сиғмай қолди... Нима қи-
лишни билмасдим. Дераза ойнасидан ташқарига 
қарадим: осмон тўла зарғалдоқ барг ёғарди. Бу — 
баргёмғир эди. Йўқ, йўқ, барглар учарди. Уларнинг 
қаноти бор эди, рост. Қушлардан ҳам чиройли қанот 
қоқарди... Улар ёмғирдан ҳам беркинмас, шамолдан 
ҳам қўрқмас эди. Еру кўкни ўз уйига айлантириб ол-
ган эди.

Энди билдим, бу кузнинг хати эди. Мен унга жа-
воб ёзмоқчи бўлиб ўрнимдан турганимда, момақал-
дироқ гумбурлади. Кўзим катта-катта очилиб кетди...

Кичкинтой дўстларим! Бу менинг тушимми ё ўн-
гим, билмай қолдим.

Èæîä èìêîíèÿòèÈæîä èìêîíèÿòè
МУШОҲАДА

ИЖОД ДАФТАРИДАН

Муаллиф ҳақида:
Дилфуза ШОМАЛИКОВА — Паркент туманида 

туғилган. Илк меҳнат фаолиятини “Паркент тонги” 
газетасидан бошлаган. 

2008 йилдан буён “Ғунча” журнали бош муҳар-
рири.

Муаллифнинг “Онам ёпган нон” (1990), “Тупроқ 
ўйнаётган бола” (2018), “Зағизғоннинг арғимчоғи” 
(2023)  каби қатор китоблари чоп этилган. Асарлари  
асосида теленовеллалар, шунингдек, “Оталар сўзи 
— ақлнинг кўзи” кўрсатувлари тайёрланган.

2024 йил “Шуҳрат” медали билан тақдирланган.
Ўзбекистон Ёзувчилар уюшмаси аъзоси.

КУЗ ҲАЯЖОНЛАРИКУЗ ҲАЯЖОНЛАРИ
Дилфуза ШОМАЛИКОВА

Таμририятга келган хатлар доимий 
эътиборимизда. 

Ма³ола ва хабарларда келтирилган 
маълумотлар учун 
муаллиф жавобгар.

МУЖДА

Мамлакатимиз Президентининг: “Дунёдаги ҳар қайси дав-
лат, ҳар қайси халқ биринчи навбатда ўзининг интеллектуал 
салоҳияти, юксак маънавияти билан қудратлидир. Бундай 
енгилмас куч манбаи эса аввало инсоният тафаккурининг 
буюк кашфиёти — китоб ва кутубхоналарда”, деган сўзла-
рида улуғвор ҳақиқат мавжуд. Давлат гранти ёрдамида Уч-
тепа туман ахборот-кутубхонасига 40 та стеллаж ва 6 та 
компьютер олиб берилди.

Лойиҳа доирасида ЎзДЖТУнинг халқаро журналистика 
факультети талабалари ўртасида яшил иқтисодиётга ба-
ғишланган видеолавҳалар танлови ҳам ўтказилиб, ғолиблар 
тақдирланди. Бунинг учун талабаларнинг иқтидорини юксал-
тиришга муносиб ҳисса қўшиб, уларни қимматбаҳо китоблар 
билан тақдирлаган факультет декани Алишер Матякубовга 
ўз миннатдорлигимизни билдирамиз.

Шунингдек, ижтимоий тармоқлар орқали “яшил” иқтисо-
диётга бағишланган онлайн савол-жавоб тарзида танлов 
ҳам уюштирилди, фаол қатнашганлар рағбатлантирилди.

Тадбирда “Гулхан”, “Ғунча” журналлари ҳамда “Тонг юл-
дузи” газетаси вакиллари ҳам қатнашиб, ўз газета ва журнал-
ларини даврадошларга ва танлов ғолибларига ҳадя этишди.

Олий Мажлис ҳузуридаги Фуқаролик жамияти институт-
ларини қўллаб-қувватлаш жамоат фондининг Тошкент ша-
ҳар бўлинмаси, ЎзДЖТУнинг халқаро журналистика факуль-
тети ҳамда Тошкент шаҳар “Билим” ахборот- кутубхонаси 
билан ҳамкорликда ўтган тадбир ҳамкорлар ҳамда ишти-
рокчилар ўртасида фаол фуқаролик ёндашувини мустаҳ-
камлашга хизмат қилди.

Раъно ЗАРИПОВА,
Ўзбекистон Республикасида 

хизмат кўрсатган журналист,
ННТ раҳбари.

МУТОЛАА, ИЛМ — 
БАХТ КАЛИТИ

“Фуқаролик жа-
мияти ҳафталиги” дои-
расида Тошкент ша-
ҳар “Билим” ахборот-
кутубхонасида Олий 
Мажлис ҳузуридаги 
Парламент комиссияси 
қарори билан Тошкент 
шаҳар “Соғлом она ва 
бола” аёллар ва ёш-
ларни қўллаб-қувват-
лаш маркази нодавлат 
нотижорат ташкило-
тига берилган “Муто-
лаа, илм — бахт ка-
лити” номли давлат 
грантининг якуний тад-
бири бўлиб ўтди.

РЕКЛАМА

Бир йил аввал “Самарқандим” 
журналининг нишона сони билан 
танишгандим. Ўшанда жиддий, 
салмоқли материаллар эътиборимни 
ўзига тортганди. Рости, ўша пайтда 
мазкур нашрни варақлаётиб, 
бирон-бир тадбирга бағишлаб фақат 
бир марта чоп этиладиган нашрлар 
ҳақида ўйлагандим, хаёлимдан 
“Самарқандим” — ҳам шундайлар 
сирасидан эмасмикан” деган ўй 
ўтганди.

Йўқ, бундай бўлиб чиқмади. 2025 йил-
нинг ўтган даври мобайнида “Самарқан-
дим” — “My Samarkand” журналининг ик-
кита сони босмадан чиқиб, кенг жамоатчи-
лик — устоз журналистлар, сиёсатчилар, 
зиёлилар-ижодкорлар қўлига етиб ҳам 
борди. Эътиборли жиҳати, журнал жорий 
йилдан бошлаб нафақат ўзбек, балки инг-
лиз тилида ҳам нашр этилмоқда. Демак, 
“MY SAMARKAND”ни энди дунё аҳли ўқи-
моқда.

Чет элликлар билан кўп бор му-
лоқотда бўлган журналист сифатида 
биламанки, хорижликлар Прези-
дентимиз Шавкат Мирзиёев раҳбар-
лигида юртимизда, жумладан, Са-
марқандда амалга оширилаётган ис-
лоҳотлар ҳақидаги маълумотларни 
ишончли манбалардан олишни ис-
тайди. Эндиликда улар бу жараёнда 
“MY SAMARKAND”дан ҳам фойдала-
нади, деб ўйлайман.

Техника, интернет журналистикаси ри-
вожланган, ижтимоий тармоқлар орқали 
ҳамма ўз фикрини бемалол билдираётган, 
сунъий ақл имкониятларидан фойдала-
ниш кенгайиб бораётган даврда яшаяпмиз. 
Айни кунда телефондан, компьютердан, 
планшет ёки ноутбук каби замонавий тех-

ника воситаларидан бўшамаётган аҳоли 
эътиборини босма оммавий ахборот воси-
талари — газета ва журналларга қаратиш 
осон иш эмас. Маълумки, миллий медиа 
майдонимизда юзага келган кучли рақо-
батга ҳамма газета ва журналлар ҳам дош 
беролмаяпти.

Миллий ва дунё медиа оламида ана шу 
каби янгиланиш ва рақобат таъсири ҳукм 
сураётган бир пайтда янги газета ва жур-

налларнинг чоп этила бошлагани, улар ўз 
ўқувчиларини топаётгани кўнгилни рав-
шанлаштиради. Ижтимоий-сиёсий, ил-
мий-маърифий, тарихий, оммабоп “Са-
марқандим” — “My Samarkand” журнали 
бунга бир мисол.

Мазкур нашрга, журнал таҳрир ҳайъа-
тига Самарқанд давлат университети рек-
тори, сенатор Рустам Холмуродовнинг 
раҳбарлик қилаётгани, журналистика на-

зарияси ва амалиёти бўйича катта таж-
рибага эга журналист Фаррух Ҳамроев-
нинг “Самарқандим”га бош муҳаррирлик 
қилаётгани, журнал таҳрир ҳайъати тар-
кибида маҳаллий ва хорижлик академик 
ва олимлар, сиёсатчи ва экспертларнинг 
борлиги ҳам унда чоп этиладиган мате-
риаллар савияси не чоғлиқ эканидан сўз-
лайди.

“Самарқандим” — “My Samarkand”нинг 

жорий йил 1- ва 2-сонларидан ўрин олган 
“Президент Шавкат Мирзиёевнинг озод 
тафаккур ғояси ҳақида ўйлар”, “Ватан ва 
виждон”, “Самарқанд қалби...”, “Қалбимда 
абадий из қолдирди...” сарлавҳали ма-
териаллар, Ўзбекистон Ёзувчилар уюш-
маси раиси, сенатор Сирожиддин Саййид 
ҳамда “Халқ сўзи” ва “Народное слово” га-
зеталари бош муҳаррири Ўткир Раҳмат-
нинг ижод намуналари билим ва маъна-

виятингизни янада бойитишга ҳисса қў-
шади.

Шу ўринда бир мулоҳаза. “Самарқан-
дим” — “My Samarkand” СамДУ муас-
сислигида чоп этилмоқда. Назаримизда, 
“Самарқандим”га камида вилоят ва ша-
ҳар ҳокимлиги даражасида эътибор за-
рур. Чунки мамлакатимизда шу пайтгача 
бирор-бир тарихий шаҳар номида жур-
нал чоп этилгани йўқ. “Самарқандим” — 
“My Samarkand” бу борада биринчи. Ас-
лида, жаҳон тажрибасида тарихий ша-
ҳарлар номи билан нашр этиладиган 
нашрлар бор. Бунга “Истанбул”, “Рим” 
каби журналларни мисол сифатида кел-
тириш мумкин.

Нима бўлганда ҳам ўз ўқувчисини то-
паётган ушбу чиройли журнал ижодий жа-
моасига омад тилаймиз.

Холмурод САЛИМОВ,
Ўзбекистон Журналистлар

уюшмаси раиси в.б.

ТААССУРОТ

“САМАРҚАНДИМ” “САМАРҚАНДИМ” 
ЖУРНАЛИНИ ЎҚИБ...ЖУРНАЛИНИ ЎҚИБ...

Маҳсулотлар сертификатланган.


